
2020 йил 25 январдан чиқа бошлаган    

Давоми 3-бетда

Давоми 4-бетда

Давоми 2-бетда

МАМЛАКАТИМИЗДА 
ПРЕЗИДЕНТ САЙЛОВИ 

КАМПАНИЯСИ БОШЛАНДИ

КАМБА¡АЛЛИКНИ ¯ИС¯АРТИРИШ 
ВА БАНДЛИК МАСАЛАЛАРИ 

МУ²ОКАМА ¯ИЛИНДИ

Буюк ўзбек йўли

Ташаббусли бюджет

Азалий дўстлик — абадий дўстлик  Марказий сайлов комиссиясида

Маъмурий ислоҳотлар дои-
расида бу соҳаларга масъул 
вазирлик ташкил этилиб, барча 
ҳуқуқий-ташкилий асослар яра-
тилди. Юртимизда илк бор ми-
нимал истеъмол харажатлари 
қиймати жорий этилди.

Аҳоли бандлигини таъминлаш 
учун оилавий тадбиркорликка 15 
триллион сўм имтиёзли кредит 
ва субсидиялар, деҳқончилик 
учун 200 минг гектар ер ажратил-
ди. Шу даврда 300 мингга яқин 
тадбиркорлик субъекти ташкил 
қилиниб, 20 мингта корхона фао-
лияти кенгайтирилди. Ўтган йили 
1 миллион нафар аҳоли камба-
ғалликдан чиқарилди.

Яқинда қабул қилинган Конс-
титуциямизда ҳам камбағаллик-
ни қисқартириш бўйича давлат 
ўзига мажбуриятлар олди.

Шу боис, йиғилишда бу бо-
радаги ишларни янги босқичга 
олиб чиқиш чоралари муҳокама 
қилинди. Аввало, Камбағаллик-
ни қисқартириш ва бандлик ва-
зирлиги ҳудудларда янгича иш-
лаши кераклиги таъкидланди.

Салоҳиятли тадбиркорларни 
қўллаб-қувватлаб, янги иш ўрни 
яратишга рағбатлантириш ма-
саласи кўриб чиқилди. Бунинг 

учун улар билан малакали ишчи 
тайёрлаш бўйича шартнома 
тузилади. Яъни корхоналарда 
кўплаб “амалий мономарказ”лар 
ташкил қилинади. Давлат бунга 
зарур маблағлар ажратиш билан 
бирга, инфратузилма, кредит, со-
лиқ ва бошқа масалалар бўйича 
енгилликлар беради. Тадбиркор 
эса камбағал аҳолини даромад-
ли иш билан таъминлайди.

Мутасаддиларга ушбу тизим-
ни барча туман ва шаҳарларда 
жорий қилиш бўйича кўрсатма 
берилди.

Маълумки, камбағалликни 
қисқартириш бўйича Хитойнинг 
тажрибаси эътиборга молик. 
Буни ўрганиш ва янги ёндашув-
ларни ишлаб чиқиш учун яқинда 
мамлакатимиз делегацияси Хи-
тойда бўлиб қайтди. Камбағал-
ликни қисқартириш ва бандлик 
вазирлигига у ердан экспертлар 
жалб қилинди.

Энди Хитой тажрибаси асо-
сида ҳар бир вилоятда битта-
дан туманни камбағалликдан 
чиқариш бўйича алоҳида дастур 
амалга оширилиши белгиланди. 
Бунда камбағаллик юқори бўл-
ган туманларда йўл-транспорт, 
электр, алоқа ва туризм инфра-

тузилмасини яхшилаш, кичик ва 
ўрта шаҳарларни ривожланти-
риш, маҳаллаларни саноатлаш-
тиришга эътибор қаратилади.

Бош вазир ўринбосарига бу-
нинг учун зарур инфратузилма 
масаласини ҳал қилиш вазифа-
си қўйилди.

Жорий йилда оилавий тадбир-
корликка 13 триллион сўм кредит 
ва 1,5 триллион сўм субсидия-
лар ажратиляпти. Шунингдек, 
камбағалликни қисқартириш ва 
бандликни таъминлаш бўйича 
37 турдаги субсидиялар мавжуд. 
Лекин уларни ажратиш шартлари 
оилаларнинг ижтимоий-иқтисо-
дий ҳолати, лойиҳанинг ўзини ўзи 
оқлаш муддатидан қатъи назар, 
барча учун деярли бир хил. Шу 
боис, кредит ва субсидияларни 
ҳар бир камбағал оилага алоҳи-
да ёндашув асосида тақдим этиш 
таклифи билдирилди.

Камбағалликни қисқарти-
риш ва бандлик вазирлигини 
халқчил тизимга айлантириш, 
100 дан ортиқ ижтимоий хиз-
матларни бевосита маҳалла-
нинг ўзида йўлга қўйиш бўйича 
топшириқлар берилди.

ЎзА 

Президент Шавкат Мирзиёев 10 май куни камбағалликни қисқартириш  
ва бандликни ошириш чора-тадбирлари тақдимоти билан танишди.

Яқинда Ўзбекистон 
Республикасининг янгиланган 
Конституцияси бўйича бўлиб 
ўтган референдум чин маънода 
халқимизнинг бирдамлигини, 
кенг миқёсда олиб борилаётган 
ислоҳотлар жараёнига 
хайрихоҳлигини яна бир бор 
яққол намоён этди. Бир сўз 
билан айтганда, юртдошларимиз 
ўз тақдири ва эртанги кунини 
белгилаб берадиган муҳим 
ҳужжат учун овоз берди, танлаган 
тараққиёт йўлимиз қанчалик 
тўғри, амалга оширилаётган 
ислоҳотлар нақадар самарали  
эканини яна бир бор тасдиқлади.

Марказий сайлов комиссияси раиси 
З.Низомхўжаев таъкидлаганидек,  Пре-
зидентнинг 2023 йил 8 майдаги “Мудда-
тидан илгари Ўзбекистон Республикаси 
Президенти сайловини тайинлаш тўғри-
сида”ги фармонига мувофиқ равишда шу 
қарорга келинган. 

Сайлов кодексига Ўзбекистон Рес-
публикаси конституциявий қонуни билан 
киритилган ўзгартиришларга кўра, Пре-
зидент муддатидан илгари Президент 
сайловини тайинлаган тақдирда, сайлов 
икки ой ичида ўтказилиши керак. Бунда 

сайловга тайёргарлик кўриш ҳамда уни 
ўтказишга доир тадбирларни амалга 
ошириш муддатлари Марказий сайлов 
комиссияси томонидан белгиланади.

Шу боис, Марказий сайлов комиссияси 
мажлисида сайлов кампаниясини  эълон 
қилиш, сайловга тайёргарлик кўриш ва 
уни ўтказиш бўйича календарь режани 
тасдиқлаш масаласи кўриб чиқилди ҳам-
да жорий йил 9 июль куни бўлиб ўтади-
ган Президент сайлови учун сайлов кам-
панияси 10 майдан бошланиши эълон 
қилинди.

Сайловни ўтказиш билан боғлиқ қо-
нунчиликда белгиланган тадбирлар бос-
қичма-босқич амалга оширилишини таъ-
минлаш муҳим аҳамият касб этади. Шу 
мақсадда мажлисда сайловга  тайёргарлик 

кўриш ва уни ўтказиш бўйича календарь 
режа тасдиқланди. Мазкур календарь 
режада мантиқий изчиллик асосида қо-
нунчиликка мувофиқ амалга оширилиши 
лозим бўлган тадбирлар ва уларни амал-
га ошириш муддатлари белгиланди. Хусу-
сан, календарь режага мувофиқ, сайлов 
жараёнининг еттита йўналиши бўйича  
51 та тадбир назарда тутилган.

Календарь режа сайлов кампаниясини 
қонун талабларига риоя қилган ҳолда очиқ 
ва ошкора, тўғри ҳамда самарали ташкил 
этиш, мавжуд куч ва имкониятларни оқи-

лона тақсимлаш ва сафарбар этишни 
таъминлайди. Шунингдек, сайловга тай-
ёргарлик кўриш ва уни ўтказиш бўйича 
қонунчиликда белгиланган тадбирларни 
мантиқий изчилликда тизимли равишда 
амалга оширишга хизмат қилади.

Сайловга тайёргарлик кўриш ва уни 
ўтказиш бўйича тадбирларнинг тартиби, 
босқичлари ҳамда муддатлари ҳақида-
ги ахборот сайловчилар ва сайлов жа-
раёнларининг бошқа иштирокчиларига 
белгиланган тартибда Марказий сайлов 
комиссиясининг расмий веб-сайти ҳамда 
бошқа оммавий ахборот воситаларида 
эълон қилиш йўли билан етказилади. 

Баҳор ХИДИРОВА,
“Янги Ўзбекистон” мухбири

Вазирлар Маҳкамасининг 2022 йил 2 февралдаги 
“Автомобиль йўллари соҳасида очиқлик стандартларини 
жорий этиш ва соҳада жамоатчилик назоратини 
кучайтириш чора-тадбирлари тўғрисида”ги қарори билан 
“Менинг йўлим” лойиҳасини молиялаштиришнинг аниқ 
тизими жорий этилди. Унга асосан, 2022 йилдан бошлаб 
туман ва шаҳарлар бюджетлари параметрларида ҳудудий 
ички йўлларни таъмирлаш учун ажратиладиган маблағнинг 
50 фоизи “Очиқ бюджет” ахборот портали орқали 
жамоатчилик фикри асосида аниқланган лойиҳаларни 
молиялаштиришга йўналтирилиши қатъий белгилаб 
қўйилди. Бу “Ташаббусли бюджет” жараёнларидан фарқли 
ўлароқ, бир йилда бир маротаба ўтказилади. 

БУ ҲАҚДА МАРКАЗИЙ САЙЛОВ 
КОМИССИЯСИНИНГ ЖОРИЙ ЙИЛ 10 МАЙ КУНИ 
БЎЛИБ ЎТГАН МАЖЛИСИДА ЭЪЛОН ҚИЛИНДИ

Албатта, давлатлар тарихида муҳим 
бурилиш содир бўлишига хизмат қила-
диган бундай йирик воқеликка халқнинг 
муносабати ўз-ўзидан ижобий бўлиб 
қолмайди. Сўнгги олти йил давомида 
Президентимиз раҳбарлигида мамлака-
тимизни сиёсий-ҳуқуқий ва ижтимоий-иқ-
тисодий модернизация қилиш борасида 
мисли кўрилмаган кенг кўламли ва изчил 
чора-тадбирлар амалга оширилди. 

Й¡ЛЛАР РАВОН,

ХАЛ¯ ОВОЗИ — 
²А¯ ОВОЗ

МАНЗИЛЛАР ОБОД

МУСТА¯ИЛ ОЗАРБАЙЖОН ДАВЛАТИ МЕЪМОРИ
²айдар Aлиевнинг орзу-умидлари, ¢оялари эътироф этилди

Бугун Маданият ва туризм 
вазирлиги ҳузуридаги Миллатлараро 
муносабатлар ва хорижий 
мамлакатлар билан дўстлик 
алоқалари қўмитаси ҳамда 
Республика Маънавият ва маърифат 
маркази ҳамкорлигида Озарбайжон 
миллий етакчиси Ҳайдар Алиевнинг 
100 йиллик таваллудига бағишланган 
маънавий-маърифий тадбир бўлиб 
ўтди. Унда юртимизнинг таниқли 
жамоат ва давлат арбоблари, 
маданият ва санъат намояндалари, 
мамлакатимизда фаолият олиб 
бораётган дипломатик корпус 
вакиллари, Республика Озарбайжон 
Миллий маданият маркази 
ходимлари иштирок этди.

Шавкат АЮПОВ, 
Ўз ФА Математика 
институти директори,  
Олий Мажлис Сенати аъзоси,
Ўзбекистон Қаҳрамони 

ЯНГИ КОНСТИТУЦИЯ 

¯ИЙИН ДАВРЛАР КУЧЛИ 
ЕТАКЧИЛАРНИ ЮЗАГА ЧИ¯АРАДИ

2040 йилга бориб Ўзбекистон аҳоли-
си 50 миллионга етиши тахмин қилин-
моқда. Бу аҳоли сони бўйича дунёнинг 
катта, ривожланган давлатларига етиб 
оламиз, деганидир. 2040 йилда аҳоли 
сонининг камида 50 фоизини ёшлар 
ташкил этади. Шундай экан, ёшлар ке-
лажаги, ҳуқуқ ва манфаатларини таъ-
минлаш кун тартибидаги масала бўли-
ши табиий. 

Конституциянинг мен учун энг муҳим 
ва қизиқ бўлган жиҳатлари ҳам ёшлар-
га қаратилган нормалари бўлди. Ўғил-
қизлар тарбиясидан тортиб, уларнинг 
маълумот олиши, иш билан таъмин-
ланишигача Конституцияда белгилаб 
берилди. Давлат ёшлар ҳуқуқини таъ-
минлаш ва ҳаётга татбиқ этиш учун 
шарт-шароит яратиш, қўллаб-қувват-
лаш мажбуриятини олди. 

Ота-оналар мажбурияти ҳам аниқ-
тиниқ белгилаб қўйилганки, улар фар-
зандини тарбиялаш ва вояга етказишга 

Тараққиёт мезонлари

УЧИНЧИ РЕНЕССАНС ПОЙДЕВОРИ

Референдум жараёнларида 
ҳам сенатор, ҳам академик 
сифатида ёшлар билан 
учрашувларда иштирок 
этиб, янги таҳрирдаги 
Конституциямиз мазмун-
моҳияти, ёшлар ҳаётида 
қандай ўрин тутиши ҳақида 
суҳбатлар қилдик. Сабаби 
Конституцияга ёшлар ҳуқуқига 
доир анча-мунча янгиликлар 
киритилаётган эди.

масъулдир. Шунингдек, ўғил-қизлар-
нинг таълим олиши ҳам ота-онага муай-
ян мажбурият юклайди. Бу жуда ўрин-
ли. Чунки фарзанд таълим-тарбияси 
фақатгина мактабга боғланиб қолиши 
керак эмас. Оилада таълим олишига 
шароит яратилиши зарур. Боланинг 
ҳар бир хатти-ҳаракатидан, албатта, 
ота-она хабардор бўлиб туриши шарт. 
Бу, биринчи навбатда, оналарга катта 
масъулият юклайди. Аёл билимли бўл-
са, миллат билимли бўлади, деган ҳик-
мат бор. Кейинги йилларда хотин-қиз-
лар таълимига қаратилаётган эътибор 
моҳиятида ҳам ана шу ҳикмат мужас-
сам. Шу боис, янгиланган Конституция-
мизда хотин-қизларга қатор имтиёзлар 
берилди.

Бу ислоҳотлар олий таълим тизи-
мида яққол кўзга ташланади. Аввалги 
йилларда битирувчиларнинг 8-9 фои-
зида олий маълумот олишга имкон бўл-

са, ҳозир 50 фоизга яқинлашди. Бунинг 
учун етарли шароит ва ҳуқуқий асос 
яратилди. Бундан ташқари, ўғил-қиз-
лар мактабни муайян касб эгаси бўлган 
ҳолда битириши ҳам ёшларимиз кела-
жаги учун қилинган ишлар, деб била-
ман. 

Бугун юртимизда катта ислоҳотлар 
кечмоқда. Жамиятдаги жараёнлар, таъ-
лим билан боғлиқ масалалар юзасидан 
кенг кўламли ўзгаришларни кузат яп-
миз. Давлатимиз раҳбари 2016 йилнинг 
сўнгги кунлари Ўзбекистон Фанлар 
академияси аъзолари билан учрашиб, 
фан-таълим олдида турган вазифалар-
ни ўртага ташлаган ва илм-фан соҳа-
сига эътиборни кучайтириш тўғрисида 
топшириқлар берган, Фанлар акаде-
мияси ҳақида фармонни имзолаган 
эди. Шундан сўнг бу борада бир қанча 
меъёрий ҳужжатлар қабул қилинди. Бу 
эса бизга илм-фанимиз келажаги бора-
сида катта умид берди. Бугун бу саъй-
ҳаракатларнинг илк натижаларини ку-
затишга муваффақ бўляпмиз. Ана шу 
жараёнлар Конституцияга киритилган 
ўзгаришлар билан уйғунлашгани эъти-
борга молик.

Илм-фанга эътиборни математи-
ка фанини ривожлантириш бўйича 
қабул қилинган меъёрий ҳужжатлар 
ва уларнинг ҳаётга татбиқ этили-
ши мисолида айтишни истардим. 
Наманган, Самарқанд, Бухоро, Хо-
разм ва Қорақалпоғистонда инсти-
тутимизнинг ҳудудий бўлинмалари 
ташкил этилиши илгари хаёлимизга 
ҳам келмаган. Бугун жойларда беш-
та бўлинмамиз фаолият юритяпти. 
Фан билан олий таълим узвий боғ-
ланишини таъминлаш мақсадида 
ушбу бўлинмалар ўша вилоятлар-
даги етакчи университетлар ичи-
да жойлаштирилди. Бу, албатта, 

ёшларни фанга, таълимга жалб 
қилишни кўзда тутади. Сўнгги йил-
ларда институтимизда илмий изла-
ниш олиб бораётган, фаолият юри-
таётганларнинг ярмидан кўпроғини 
ёшлар ташкил этаётгани ҳам фанга 
қаратилган эътибор маҳсулидир. 
Докторантурада ўринлар сони кў-
пайди.

Ёшларга шарт-шароит яратиб бе-
рилмаса, илм олиши учун майдон яра-
тилмаса ва рағбат бўлмаса, натижа 
ҳам бўлмайди. Айни пайтда илм аҳлига 
берилаётган эътибор ёшлар учун ҳам 
катта тарбиявий аҳамиятга эга. Улар-
нинг касб танлаши, илм билан шуғул-
ланиши, фан ривожига ҳисса қўшиши 
учун муҳит яратилган. Олимлар илм-
фан билан машғул бўлиши, маоши уч 
баробар ошгани ёшларнинг қизиқишига 
сабаб бўлаётган жиҳатлардан биридир. 
Бу келажакда ўз мевасини беради. Си-
фатли таълимни таъминлаш олдимиз-
да турган муҳим вазифадир.   

   Конституцияда ўқитувчининг мақо-
ми масаласига алоҳида норма кирити-
либ, кафолатланди. 

Албатта, таълим сифати ўқитувчи-
га боғлиқ. Биринчи навбатда, мактаб 
ўқитувчисига. Чунки мактабни битириб 
келган боланинг билими унчалик куч-
ли бўлмаса, олий таълимда у бирор 
нарсани ўрганиши қийин. Бунда эса 
ўқитувчининг салоҳияти муҳим ўрин 
тутади. Ўқитувчиларнинг мажбурий 
меҳнатга жалб қилиниши ортидан са-
лоҳияти, жамиятдаги обрў-эътибори 
жуда тушиб кетди. Конституцияда 
уларнинг мавқеини юксалтириш бў-
йича ҳуқуқий асос яратилди. Ўқитув-
чиларни асосий вазифасидан бошқа 
ишга жалб қилиш мумкин эмас. Ана 
шунда ўқитувчи ўз устида ишлашига 
имкон бўлади ва маоши ҳам ошади. 
Буларнинг барчаси Конституцияда 
муҳрланди. 

Бундан ташқари, Бош қонунимизда 
аждодларимиз қолдирган меросни ўр-

ганиш ва келажак авлодни ҳам шунга 
муносиб тарбиялаш масаласига алоҳи-
да урғу берилган.

Бундан уч-тўрт йил олдин Самар-
қандда Марказий Осиё олимларининг 
жаҳон цивилизациясига қўшган ҳиссаси-
га бағишланган конференция ўтказил-
ган эди. Дунё илм-фани ривожига катта 
ҳисса қўшган алломалар бизнинг за-
минда камол топгани кишига ҳамма вақт 
фахр бағишлайди. Биз ёшлигимизда 
шундай буюк аждодларимиз борлигини 
билмас эдик. Ёшларимиз ҳозир уларни 
билиши, меросини ўрганишига ҳамма 
имконият бор. Уларга муносиб авлод-
ни шакллантириш галдаги вазифамиз. 
Ҳатто Бош қонунимизда уларнинг номи 
тилга олингани вояга етиб келаётган ав-
лодга шундай масъулият юклайди. 

Келажакда ҳозирги ёшлар орасидан 
Хоразмийлар, Берунийлар чиқишини 
хоҳлаймиз. Бунинг учун, албатта, пой-
девор керак. 

Юртимизда илм-фан, мактаблар, 
олим ва тадқиқотчилар, кашфиётлар 
ва яратувчилик фаолияти ҳар томонла-
ма қўллаб-қувватланмоқда. Янги илмий 
тадқиқот йўналишлари, институтлар ва 
марказлар, илмий лаборатория ва ка-
федралар фаолияти йўлга қўйилиб, 
кўп тармоқли илмий-ташкилий инфра-
тузилма яратилди.

Фан-таълим — нозик масала. Уни 
издан чиқариш осон. Лекин сифатли 
таълимни, илм-фанни юксалтиришга 
ўнлаб йиллар керак бўлади. Натижа-
ни бир йил, икки йилда эмас, ўн йилда 
кўриш мумкин. Лекин унга ҳозирдан ҳа-
ракат қилмасак, кейин кеч бўлади. Шу 
боис, ишончим комилки, бу борадаги 
саъй-ҳаракатлар, албатта, Учинчи Ре-
нессанс, буюк уйғониш даври учун пой-
девор бўлади. 

Муддатидан илгари Президент сай-
ловини ўтказиш, ушбу масалани халқ 
ҳукмига ҳавола этиш тўғрисидаги қарор 
мамлакатдаги барча сиёсий партия-
ларга янги таҳрирдаги Конституциядан 
келиб чиқиб, янги дастурлари билан 
халққа мурожаат этиш имконини, хал-
қимизга эса келажаги, тақдири, эртанги 
куни учун эркин танлов қилиш имкония-
тини беради. Президент учун ҳамиша 
халқ манфаати бирламчи ва устувор 
эканига шахсан мен яна бир карра 
амин бўлдим.

ХОРИЖЛИК ЭКСПЕРТЛАР 9 ИЮЛЬ КУНИГА БЕЛГИЛАНГАН МУДДАТИДАН 
ИЛГАРИ ªЗБЕКИСТОН ПРЕЗИДЕНТИ САЙЛОВИ ²А¯ИДА

Ўзбекистон Президенти Шавкат Мирзиёевнинг 8 май куни мамла-
катимизда бўлиб ўтган конституциявий референдум якунлари бўйича 
Олий Мажлис палаталари, сиёсий партиялар, суд ва ижро этувчи ҳоки-
мият органлари раҳбарлари ҳамда жамоатчилик фаоллари билан ўт-
казган учрашувдаги нутқи халқаро ижтимоий-сиёсий ва эксперт-таҳ-
лил доира вакиллари ўртасида жуда катта резонансга сабаб  бўлди.

Таниқли хорижлик экспертларнинг айтишича, муддатидан илгари 
Президент сайловини ўтказиш янгиланган Конституция қоидаларига 
тўла мос келади ва Ўзбекистондаги кенг кўламли ислоҳотларнинг ман-
тиқий давоми ҳисобланади.

— Ўзбекистонни янгиланган Конс-
титуция қабул қилингани ва мамлакат 
фуқароларининг мутлақ кўпчилиги 
унга овоз бергани билан табриклай-
ман. Янги Ўзбекистон янги Консти-
туция асосида яшайди. Бу, бир то-
мондан, рамзий маънога эга бўлса, 
иккинчи томондан, жуда катта масъ-
улият юклайди. Чунки Бош қонунда 
жуда юқори меъёрлар белгиланган.

Албатта, бугун Ўзбекистонда, ай-
ниқса, давлатни ижтимоийлашти-
риш, ёшларга оид сиёсат, инклюзив 
таълим, инсон ҳуқуқларини ҳурмат 
қилиш, унинг диний, этник ва ижти-
моий мансублигини таъминлаш бора-
сидаги чуқур ўзгаришлар яққол кўзга 
ташланади. Шунингдек, янгиланган 
Конституция мамлакатнинг дунёвий 
давлат мақомини кафолатлайди.

Ўзбекистон Президенти Шавкат 
Мирзиёевнинг қонун устуворлигини 
таъминлаш учун мустаҳкам замин 
яратишдаги ролини ортиқча баҳолаш 
шарт эмас. Янгиланган Конституция-
да ҳам ушбу қисм ўзгартирилди, у фу-
қаро ва суд, тергов органлари ҳамда 
прокуратура ўртасидаги муносабат-
ларни ўз ичига олди. “Инсон шаъни ва 
қадр-қиммати йўлида” тамойили Конс-
титуция, қонунлар, давлат идоралари 
фаолиятида асосий мезонга айланди.

Биз Сеймимизда янгиланган 
Конституциядаги Ўзбекистон парла-
менти фаолиятига қўшимча ваколат-
лар бериш билан боғлиқ қатор му-
ҳим ўзгаришларни назарда тутувчи 
янгиликларни ўргандик.

— Ўзбекистонда конституциявий ис-
лоҳот бўйича 30 апрель куни бўлиб ўтган 
референдумда қабул қилинган янгиланган 
Бош қонун давлат табиатига жиддий ўзга-
ришлар киритди. Улар, хусусан, ижтимоий 
йўналишдаги дастурларнинг молиялашти-
рилишини кўпайтириш, мамлакатни янада 
ижтимоий-иқтисодий ривожлантиришга қа-
ратилган саъй-ҳаракатларни фаоллашти-
риш, давлат раҳбари ваколатларининг бир 
қисмини Олий Мажлисга ўтказиш, жамоат-
чилик органлари — маҳалла қўмиталари 
ваколатларини кенгайтириш кабилардир. 

Янгиланган Конституцияга кўра, маҳалла-
лар аҳоли эҳтиёжларидан келиб чиққан ҳол-
да, самарали ишлаши учун солиқ тушумлари 
ва давлатнинг бошқа даромадларидан улуш 
олади.

Халқ янгиланган Бош қонун асосида ўзини 
янги тараққиёт йўлига киришга сафарбар қи-
лаётгани мантиқан тўғри. Чунки янги ҳужжат 
жамиятнинг барча қатламлари манфаатла-
рини инобатга олган ҳолда, ижтимоий давлат 
мақомига эришишни кўзда тутади, қонун усту-
ворлигини қатъий татбиқ этади, иқтисодиётни 

— Ўзбекистонда бир неча бор бўлган мута-
хассис сифатида ишонч билан айта оламанки, 
мамлакат Президентининг 8 майдаги нутқи 

Павел БЕЙДА, 
Польша Сейми депутати, 
“Польша — Ўзбекистон” 
парламентлараро гуруҳи 
ҳамраиси:

Муҳаммад ИСМОИЛ ХОН, 
“Political Events” журнали 
бош муҳаррири (Ҳиндистон): 

Эвальд КЁНИГ, 
“Berliner Korrespondentenbüro – 
International Media Projects” медиа 
агентлиги ижрочи директори 
(Германия):

Ўзбекистон Президентининг 8 май 
куни парламент депутатлари, сиёсий 
партиялар, суд ва ижро ҳокимияти 
органлари вакиллари билан учра-
шувида янгиланган Конституцияни 
ҳаётга татбиқ этиш, унинг ижросини 
таъминлаш юзасидан вазифалар 
белгилаб олинди. Давлат раҳбари 
конституциявий нормаларга муво-
фиқ, муддатдан илгари Президент 
сайлови ўтказилишини эълон қилди.

Бунда муайян мантиқ кўринади ва 
бу қадам, биринчи навбатда, замо-
навий дунёнинг ривожланган демо-
кратик давлатлари яшаётган классик 
қонунларни ўзида мужассам этган. 
Бу давлатингиз раҳбарининг ўз мам-
лакати келажаги, унинг изчил ри-
вожланиши ҳақидаги ғамхўрлигидан 
далолатдир. Буни Ўзбекистон ички 
ва ташқи сиёсатининг энг долзарб 
масалалари бўйича янги муносабат-
лар, янги вазифалар, жамиятда янги 
мувозанат, янги ислоҳотлар, янги 
қарорлар яратиш заруратига асос-
ланган юқоридаги далиллар тасдиқ-
лайди.

янада жадал ривожлантириш билан бирга 
инсон ҳуқуқлари ва қадр-қимматини таъмин-
лайди. 

Буларнинг барчасидан келиб чиқиб, мам-
лакатни янгилаш жараёнининг навбатдаги 
босқичини янги истиқболли мандат билан 
бошлаш, Президентнинг Ўзбекистонни та-
раққиёт ва фаровонликнинг янги чўққиларига 
олиб чиқиш йўлидаги имкониятларини мус-
таҳкамлаш учун янгиланган Конституцияга 
биноан, муддатидан илгари Президент сайло-
вини ўтказиш мақсадга мувофиқ.

жуда муҳим бўлиб, кўплаб долзарб фикрлар-
ни ўз ичига олди. Давлатингиз раҳбарининг 
жамият, жумладан, ёш авлод эҳтиёжларини 
қондириш мақсадида конституциявий тизим-
га жиддий ўзгартишлар киритиш борасидаги 
қатъияти ва сиёсий иродаси менда катта таас-
сурот қолдирди.

Иқтисодий ва ижтимоий сиёсатни тако-
миллаштириш, ҳуқуқни муҳофаза қилиш ти-
зимидаги ислоҳотларга алоҳида эътибор 
қаратилди. Президент тадбиркорликни ривож-
лантириш, фуқароларнинг ҳаёт сифатини ях-
шилаш учун шарт-шароит яратиш зарурлигига 
ишонч билдирди. Бу мамлакат иқтисодий бар-
қарорлиги ва фаровонлигини мустаҳкамлаш-
да муҳим аҳамиятга эга.

Бундан ташқари, Президентнинг бошқа 
давлатлар ва минтақавий ташкилотлар билан 
ҳамкорликни мустаҳкамлаш йўлларини фаол 
излаши, халқаро ва минтақавий тадбирларда 
иштирок этиши мени ҳайратда қолдирди. Бу 
Ўзбекистоннинг халқаро майдонда ишлаш, 
бошқа давлатлар билан алоқаларини мустаҳ-
камлашга тайёрлиги тасдиғидир.

“Дунё” АА

— 2022 йил 21 июн-
да Ўзбекистон Республи-
каси Президенти Шавкат 
 Мирзиёевнинг таклифига 
биноан Озарбайжон Респуб-
ликаси Президенти Илҳом 
Алиев давлат ташрифи би-
лан юртимизга келган эди, —   
деди   Республика Маънавият 
ва маърифат маркази раҳба-
ри, сенатор Минҳожиддин 
Ҳожиматов. — Айнан ушбу 
ташриф мамлакатларимиз 
ўртасидаги дўстлик ва биро-
дарлик алоқаларининг янги 
саҳифаси бўлди. Озарбай-
жон Президентининг давлат 

ташрифи Ҳайдар Алиев номидаги 
янгиланган кўча ва унинг ёдгорлиги 
очилишидан бошланган эди. Мазкур 
ташриф Озарбайжон халқининг умум-
миллий етакчиси, ўзбек халқининг 
садоқатли дўсти Ҳайдар Алиев шара-
фига номланган кўчанинг очилиш ма-
росимидан бошлангани катта рамзий 
маънога эга. Ҳайдар Алиев XX аср-
нинг атоқли сиёсий ва давлат арбоби, 
мустақил Озарбайжоннинг асосчиси 
сифатида тарихга кирди.

Мирзо Улуғбек номидаги иқтидор-
ли ёшларни қўллаб-қувватлаш жам-
ғармаси раиси, таниқли давлат ва 
жамоат арбоби, академик Оқил Сали-
мов Ўзбекистон ва Озарбайжон мам-
лакатлари ўртасидаги дўстлик алоқа-
лари, хусусан, Озарбайжоннинг буюк 
фарзанди Ҳайдар Алиев ҳақидаги 
хотиралари билан ўртоқлашар экан, 
жумладан, шундай деди: 

— Биз Озарбайжон халқининг буюк 
фарзанди Ҳайдар Aлиев билан доимо 
фахрланамиз. Чунки ўз миллати, она 
халқи учун жон куйдирган, миллий 
давлатчиликни тараққий эттиришда 
фидойилик кўрсатгани ул зотнинг ҳа-
қиқатан буюк шахс эканлигини намоён 
этади. Мен Ҳайдар Алиевнинг ҳамиша 

ўзбек халқини ҳурмат қилганини, Ўзбе-
кистон ҳақида ҳурмат билан гапирга-
ни, зарур ҳолларда қўллаб-қувватла-
гани, Шароф Рашидов билан кўп бор 
учрашиб, жуда мураккаб масалаларни 
ҳал қилганини яхши эслайман. Бугун 
биз бу буюк ишни унинг ўғли, муносиб 
давомчиси шараф билан адо этаётга-
нидан фахр туйғуларини юракдан ҳис 
этамиз.

Республика Озарбайжон Миллий 
маданият маркази раиси Мобил Ма-
медов Озарбайжон ва Ўзбекистон му-
носабатларида буюк етакчи Ҳайдар 
Алиевнинг улкан хизматлари ҳақида 
сўз юритди. У Озарбайжон ва Ўзбе-
кистон ўртасидаги муносабатларни 
юксак даражага кўтаришда, мамла-
катларимизнинг стратегик шериклиги-
да, икки ва кўп томонлама ҳамкорлик 
алоқаларини кенгайтиришда, мам-
лакатларимизни барча халқаро май-
донларда ўзаро қўллаб-қувватлаш-
да буюк инсон — Ҳайдар Алиевнинг 
роли беқиёс эканлигини таъкидлади. 

Бугунги замонавий Озарбайжон 
сиймосида улуғ йўлбошчи — Ҳайдар 
Aлиевнинг орзу-умидлари, ғоялари 
амалга ошди, мустақил Озарбайжон 
ўз илдизларини, тарихий ўтмишини, 
мустақиллигини, бой маданиятини ас-
раб-авайлаш билан дунё давлатлари 
қаторида дадил қадам ташлаб бор-
моқда.

Мамлакатимизнинг давлат ва жа-
моат ташкилотлари вакиллари Ҳай-
дар Алиев ёдгорлиги пойига гуллар 
қўйди. Шунингдек, Ҳайдар Алиев 
таваллудининг 100 йиллигига бағиш-
ланган турли тадбирлар, анжуманлар 
ташкил этилди.

Тадбирда Ўзбекистон Президенти 
маслаҳатчиси О.Абдураҳмонов ишти-
рок этди. 

Мухтасар ТОЖИМАМАТОВА,
“Янги Ўзбекистон” мухбири

ОЗАРБАЙЖОН 
ДАВЛАТИ МЕЪМОРИ

²айдар Aлиевнинг 
орзу-умидлари, ¢оялари 

эътироф этилди
Бошланиши 1-бетда

ПРЕЗИДЕНТИМИЗНИНГ ЯҚИНДА ОЛИЙ 
МАЖЛИС ПАЛАТАЛАРИ, СИЁСИЙ ПАРТИЯЛАР, 
СУД ВА ИЖРО ЭТУВЧИ ҲОКИМИЯТ ОРГАНЛАРИ 
РАҲБАРЛАРИ ҲАМДА ЖАМОАТЧИЛИК 
ФАОЛЛАРИ БИЛАН РЕФЕРЕНДУМ ЯКУНЛАРИГА 
БАҒИШЛАБ ЎТКАЗГАН УЧРАШУВИНИ 
ҲАҚИҚАТАН ЯНА БИР ТАРИХИЙ ВОҚЕЛИК 
СИФАТИДА ЭЪТИРОФ ЭТИШ МУМКИН.

2023 йил 11 май, 91-сонДавр нафаси

Одамларни ҳаётдан рози қилиш, ҳаё-
тий муаммоларини ҳал этиш  ва орзу-
умидларини рўёбга чиқариш, уларнинг 
келажакда эмас, балки бугун фаровон 
яшашини таъминлаш йўлида олиб бо-
рилган аниқ ишлар натижасида аҳоли-
нинг турмуш шароити сезиларли да-
ражада яхшиланди. Юртимизнинг энг 
чекка қишлоқ ва овулларидан тортиб, 
пойтахтимиз маҳалла ва кўчаларида 
амалга оширилаётган улкан бунёдкор-
лик ва ободончилик ишларини одамлар 
ўз кўзлари билан кўряпти. Бирлашиб 
ҳаракат қилса, ҳар қандай маҳаллий 
муаммоларни ҳал этиши мумкинлигига 
одамларда ишонч ортмоқда. 

Президентимизнинг яқинда Олий 
Мажлис палаталари, сиёсий партия-
лар, суд ва ижро этувчи ҳокимият ор-
ганлари раҳбарлари ҳамда жамоат-
чилик фаоллари билан референдум 
якунларига бағишлаб ўтказган учрашу-

вини ҳақиқатан яна бир тарихий воқе-
лик сифатида эътироф этиш мумкин.

Давлатимиз раҳбари мамлакатимиз 
тарихда биринчи марта умумхалқ ре-
ферендуми асосида янгиланган Конс-
титуциямиз қабул қилингани, ушбу 
сиёсий жараёнда иштирок этган фуқа-
роларимизнинг мутлақ кўпчилиги “Бу — 
менинг Конституциям”, деб ғурур билан 
овоз бергани, бу билан улар олти йил 
олдин бошланган ислоҳотларга катта 
ишонч билан қараб, уларни тўла қўл-
лаб-қувватлашини яна бир бор намоён 
этганини мамнуният билан таъкидлади. 
“Эл-юртимизнинг ана шундай азму 
қарори асосида давлатчилигимиз ва 
иқтисодиётимизни бундан кейин ҳам 
барқарор ривожлантириш учун мус-
таҳкам замин яратилди”, деди Прези-
дентимиз. 

Албатта, янги Бош қонунимизнинг 
ижтимоий, ҳуқуқий ва дунёвий дав-
лат тамойилларини ривожлантириш, 
демократик ислоҳотларни чуқурлаш-
тиришга қаратилган конституциявий 
асосларни ўзида мужассам этгани жа-
мият ва давлат ҳаётининг барча жаб-
ҳаларида мана шундай янгиланишлар, 
ўзгаришлар ўзгача шиддат, мазмун ва 
миқёсда давом этажагини англатиб ту-
рибди.

Янги Конституциямиз моддаларида 
акс этган инсон ҳуқуқлари ҳимояси, ху-
сусий мулк дахлсизлигини таъминлаш, 
ягона иқтисодий маконни шаклланти-
риш, товарлар, хизматлар, меҳнат ре-
сурслари ва молиявий маблағларнинг 
эркин ҳаракатланиши бўйича консти-
туциявий кафолатлар мустаҳкамлаб 
қўйилди.

Давлат бошқаруви тизимини мо-
дернизация қилиш, давлат ва жамият 
қурилиши тизимида фуқаролик жамия-
ти институтлари, шунингдек, оммавий 
ахборот воситаларининг ролини ку-
чайтириш, фуқаролик жамияти, яъни 
фуқароларнинг ўзини ўзи бошқариш ва 
маҳаллий аҳамиятга эга масалаларни 
мустақил равишда ҳал қилишга бўлган 
ҳуқуқлари кенгайтирилмоқда. 

Буларнинг барчаси мамлакатимизда 
инсон қадрини юксалтириш ва эркин 
фуқаролик жамиятини янада ривож-
лантириш орқали халқпарвар давлат 
барпо этиш, адолат ва қонун устувор-
лиги тамойилларини тараққиётнинг энг 
асосий ва зарур шартига айлантириш, 
миллий иқтисодиётни жадал ривожлан-
тириш, адолатли ижтимоий сиёсат юри-
тиш, хавфсизлик ва мудофаа салоҳия-
тимизни кучайтириш, очиқ, прагматик 
ва фаол ташқи сиёсат олиб бориш учун 
қонуний асос бўлиб хизмат қилади.

Сўнгги йилларда мамлакатимизда 
шахс, жамият ва давлат манфаатлари 
уйғунлигига асосланган эркин бозор иқ-
тисодиёти, кучли фуқаролик жамияти, 
конституциявий парламент демокра-
тияси шаклланаётгани миллий тарақ-
қиётимиз ва халқимиз фаровонлигини 

Буюк ўзбек йўли

Танзила НОРБОЕВА,
Ўзбекистон Республикаси 
Олий Мажлиси Сенати Раиси

таъминлашда катта роль ўйнамоқда. 
Юртимизда “Давлат — инсон учун” де-
ган ғоя  асосида халқ билан бевосита 
мулоқот қилиш, унинг дарду ташвиш-
лари, муаммоларини ижобий ҳал этиш 
бўйича мутлақо янги тизим яратилди. 
Давлат ташкилотлари фаолиятида “ма-
ҳаллалар кесимида ишлаш”, “халқ ичи-
га кириш”, унинг “дардига қулоқ солиш”, 
“ташвишига шерик бўлиш” ва “муаммо-
ларни жойида ҳал этиш” каби ўта му-
ҳим вазифалар ҳал қилувчи мезон си-
фатида қарор топди.

Бир сўз билан айтганда, ҳақиқий 
маънода халқ овози тинглана бошлан-
ди, давлат бошқарувида иштирок этиш 
имкониятлари кенгайди. Халқ вакиллик 
органи сифатида миллий парламен-
тимиз ваколатлари оширилди, халқ 
ҳокимиятини мустаҳкамлаш, давлат 
бошқаруви органлари ҳисобдорлигини 
таъминлашга қаратилган кенг кўламли 
ташкилий-ҳуқуқий чоралар амалга 
оширилди.

Президентимиз Конституциявий ис-
лоҳотлар давом этаётган жараёнда  
комиссия аъзолари билан бўлган учра-
шувда “Инсон қадри учун” ғоясини ҳам-
да ҳозирги ислоҳотларимизнинг бош 
тамойили бўлган “инсон — жамият — 

давлат” деган ёндашувни Конституция-
мизнинг мазмунига чуқур сингдириб, 
амалий ҳаётимизда бош қадриятга ай-
лантиришимиз зарур”, дея таъкидлаган 
эди.  

Янгиланган Конституцияда инсон 
ҳуқуқлари ва эркинликларини таъмин-
лашга қаратилган моддалар ҳамда 
уларда белгилаб қўйилган нормалар 
нафақат сон жиҳатидан, балки мазмун 
жиҳатидан ҳам  бойитилганига алоҳида 
эътибор қаратиш ўринли. Уларда жа-
миятда қайси тоифага мансублигидан 
қатъи назар, фуқароларнинг ҳуқуқлари 
доираси, турлари ҳақида кенгроқ ту-
шунча берилгани ва аниқ-тиниқ кўрса-
тилгани аҳолининг ўз ҳақ-ҳуқуқлари тўғ-
рисида кўпроқ маълумотга эга бўлиши, 
зарурат бўлганда улардан тўлақонли 
фойдаланиш учун имконият яратади. 
Қолаверса, бундай ёндашув Конститу-
циямиздаги барча моддаларнинг тўғ-
ридан-тўғри амал қилиш тамойилини 
ҳаётга татбиқ этишда муҳим роль ўй-
найди. 

Шунингдек, янги Конституцияда ин-
соннинг экологик ҳуқуқлари, яъни  унинг 
саломатлиги учун жуда муҳим аҳамият-
га эга бўлган атроф-муҳитни яхшилаш, 
тиклаш ва муҳофаза қилиш, экологик 
мувозанатни сақлаш борасидаги дав-
лат кафолатлари мустаҳкамлаб  қўйил-
моқда. 

Юқорида фақат инсоннинг бевоси-
та ҳақ-ҳуқуқларига доир масала хусу-
сида тўхталдик. Аслини олганда, янги 
таҳрирдаги Бош қонунимизнинг бошқа 
бўлим ва моддалари, улардаги норма-

ларда ҳам бу борада кўплаб конститу-
циявий кафолатлар ўз аксини топган.

Янги таҳрирдаги Конституциямизга 
Сенат фаолиятига доир бир қатор ўз-
гартишлар киритилгани бизга алоҳида 
масъулият юклайди. Президентимиз 

референдум якунларига бағишланган 
учрашувда парламент фаолиятидаги 
муҳим ўзгаришлар хусусида тўхталиб,  
Сенатнинг мутлақ ваколатлари амал-
даги 14 тадан 18 тага етказилганига 
алоҳида урғу берди. Мазкур ўзгартиш-
лар, асосан, Сенатнинг ҳудудлар би-
лан боғлиқ масалаларни ҳал қилиш, 
маҳаллий Кенгашларга ҳар томонлама 
кўмаклашиш, жойларда, айниқса, ма-
ҳаллаларда қонунлар ижросини таъ-
минлаш каби бугунги кундаги энг дол-
зарб вазифаларга янада чуқур эътибор 
қаратишига йўналтирилганини таъкид-
лаб ўтди.

“Энди улар пастга тушиб, кўпроқ 
одамларимиз билан учрашиб, улар-
нинг муаммоларини эшитса, вазир-
лар ва ҳокимлар билан биргаликда 

ҳар бир масала бўйича аниқ ечим-
ларни топса, бундан умумий иши-
мизга фақат фойда бўлади”, деди 
Президент.

Аслини олганда, бу йўналишдаги 
ишлар бугун ёки кеча бошлангани йўқ. 
Давлатимиз раҳбарининг ташаббуси 
билан маҳаллий Кенгашлар фаолияти-
ни мувофиқлаштириш, уларга кўмак бе-
риш бундан уч йил олдин Сенатга ишо-

ражага татбиқ этилаётгани маҳаллий 
давлат ҳокимиятининг янада халқ-
чил бўлишига хизмат қилади. Маҳал-
лий Кенгашлар ва ижро ҳокимиятини 
амалга оширувчи ҳокимлар ваколат-
ларининг янги Конституция бўйича 
алоҳида-алоҳида белгиланиши ма-
ҳаллий давлат ҳокимияти органлари 
фаолиятини самарали ташкил этишга, 
уларнинг жавобгарлик доирасини аниқ 
белгилаш ва айрим ҳолларда  аҳолини 
қийнаётган масалаларни ҳал этишда 
юзага келаётган сансалорликларга 
барҳам беришга қаратилгани билан 
аҳамиятли.  

Президентимиз учрашувда  иккита 
муҳим фармонни имзолаганини эълон 
қилди. Жумладан, янгиланган Консти-
туцияни ҳаётга жорий этиш, ижросини 
таъминлаш учун унинг мазмун-моҳия-
тини халқимиз ўртасида кенг тарғиб 
қилиш бўйича аниқ вазифалар бел-
гиланди. Бош қонунимизнинг ҳар бир 
моддасини жамиятимиз, айниқса, ёш-
ларимиз учун ҳаёт қоидасига айланти-
риш, бу борада уларнинг тушунча ва 
тасаввурларини кенгайтириш, ҳар бир 
маҳалла, таълим маскани, ташкилот 
ва корхонада чуқур ўрганиш мақсадида 
ўқув дастурлари, дарслик ва қўлланма-
лар яратиш зарурлиги кўрсатиб ўтилди. 

Албатта, ушбу вазифалар қонун-
га мувофиқ ҳам Сенат зиммасидаги 
муҳим вазифа сифатида белгилан-
ган. Шундан келиб чиқиб, яқинда 
қабул қилган чора-тадбирлар режа-
сига кўра, ҳар биримиз янгиланган 
Конституциянинг мазмун-моҳияти 
ва аҳамиятини кенг жамоатчиликка, 
айниқса, ёшларга етказиш ҳамда ту-
шунтириш ишларида фаол қатнаши-
шимиз лозим. 

Шунингдек, давлатимиз раҳбари ик-
кинчи фармонига кўра, ўз ваколатидан 
фойдаланиб, мамлакатимизда муд-
датидан илгари Президент сайлови 
ўтказилишини маълум қилди. Давла-
тимиз раҳбари бундай қарорга келиш 
учун қандай объектив зарурат борли-
ги ҳақида тўхталиб, янгиланган Конс-
титуциямиз Президент, парламент, 
ҳукумат, вазирлар, ҳокимлар олдига 
кечиктириб бўлмайдиган янги сиёсий, 
ижтимоий ва иқтисодий вазифаларни 
қўяётгани, халқимиз барча соҳалар-
да ғоят муҳим ва долзарб ўзгариш ва 
ислоҳотларни кутаётганини алоҳида 
таъкидлади.

Албатта, мамлакатимиз тараққиёти-
да мутлақо янги даврга қадам қўйил-
моқда, янги Ўзбекистонни барпо этиш 
йўлида кенг қамровли ислоҳотларни 
амалга ошириш белгиланмоқда, ҳо-
зирги кун талабларидан келиб чиқиб, 
давлатни модернизация қилишга ки-
ришилмоқда. Шубҳасиз, бундай улуғ-
вор мақсадларни амалга ошириш учун 
нафақат катта моддий ресурс, балки 
мана шу жараёнлар бошида туради-
ган, уларни тўғри ҳаракатга келтира-
диган кучли бошқарув зарур бўлади. 
Шу ўринда юртимизда юз бераётган 
беқиёс ўзгаришлар ва янгиланишлар 
бунёдкори, ҳал қилувчи куч сифатида 
халқимиз ишончи намоён бўлиши ҳам 
айни ҳақиқат.  Давлат ҳокимияти тизи-
ми янгича конституциявий шарт-ша-
роитларда ишлашга ўтаётган муҳим 
бир паллада юртимиз, халқимиз тақ-
дири учун ўзини жавобгар деб билган 
ҳар бир раҳбар мана шундай масъу-
лиятни чуқур ҳис этмоғи зарур.

Президентимиз референдум якун-
ларига бағишланган учрашувда халқи-
мизнинг референдумдаги овози, бил-
дирган юксак ишончи барчамизга катта 
масъулият юклаши, эл-юртимизни рози 
қилиш учун бизни янги марраларга ун-
даши, ислоҳотларни жадал давом этти-
ришда янада катта куч-ғайрат ва илҳом 
бағишлашини таъкидлади. Эндиликда 
ҳокимиятнинг барча бўғинлари — пар-
ламентнинг ҳам, ижроия ҳокимияти-
нинг ҳам, суд тизими, барча-барча-
мизнинг энг асосий фаолиятимиз янги 
Конституциямиздаги ҳар бир модда ва 
уларда белгиланган нормаларни хал-
қимиз ҳаётида бевосита акс этишини 
таъминлашга қаратилиши керак. Бун-
да мамлакатимизда кейинги йилларда 
фаоллик кўрсатаётган фуқаролик жа-
мияти институтлари, оммавий ахборот 
воситалари, кенг жамоатчилик билан 
ҳамкорлигимизни кучайтирсак, мақ-
садга мувофиқ бўлади. Конституцияда 
белгиланган Ўзбекистон — суверен, 
демократик, ҳуқуқий, ижтимоий ва дун-
ёвий давлат сифатида ўз тараққиёти 
сари қўяётган дадил қадамларининг 
ҳуқуқий асосларини мустаҳкамлаш, 
қабул қилинган қонунлар устуворлиги-
ни таъминлаш, парламент ва маҳал-
лий Кенгашларнинг фаолиятини аҳоли 
муаммоларини ҳал қилишга қаратиш 
каби вазифаларни амалиётга тезкор-
лик билан жорий этиш талаб қилинади.

Бошланиши 1-бетда

ниб топширилган эди. Ўтган мана шу 
давр давомида бу борада тажрибамиз 
ошди, маҳаллий Кенгашлар фаолия-
тини такомиллаштириш бўйича даст-
лабки ташкилий ва ҳуқуқий қадамлар 
қўйилди ва ушбу чоралар ҳудудларни 
ижтимоий-иқтисодий ривожлантиришга 
озми-кўпми ўз ҳиссасини қўшмоқда.

Энди янги Конституцияга мувофиқ, 
маҳаллий Кенгашлар фаолиятини си-
фат жиҳатидан янги босқичга олиб 
чиқиш олдимизда турган муҳим ва-
зифалардан биридир. Бунда Сенат 
фаолиятининг асосий йўналишла-
ри бўлган ўрганиш ва  эшитувларни 
қатъий равишда маҳаллий Кенгашлар 
иштирокида, зарур бўлса, жойларда 
ўтказиш амалиётини йўлга қўйишимиз 
лозим.

Мазкур шароитда Сенат ҳудудлар 
манфаатини ифода этадиган орган 
сифатида маҳаллий Кенгашлар би-
лан яқин ҳамкорликни янада самара-
ли ташкил этиши зарур. Бунда Сенат 
қўмиталари ва маҳаллий Кенгашлар-
даги доимий комиссияларнинг ўзаро 
мувофиқ ҳолда ишлашини таъминлаш 
эътиборимиз марказида бўлиши керак. 
Жойлардаги долзарб ижтимоий-иқтисо-
дий масалалар ечимида доимий комис-
сиялар ролини кучайтиришга алоҳида 
эътибор қаратишимиз зарур.  Улар 
томонидан кўтарилаётган ва аҳолини 
ташвишга солаётган масалаларни на-
фақат маҳаллий Кенгашларда, балки 
тегишли қўмиталар билан ҳамкорликда 
Сенат мажлисларида ҳам кенг муҳо-
кама қилиш ва уларни бартараф этиш 
бўйича таъсирчан чоралар кўриш мақ-
садга мувофиқ.

Шунингдек, маҳаллий Кенгашлар 
ва ҳокимлар фаолиятини белгиловчи 
қонун ҳужжатларини демократик та-
мойилларга мос ҳолда, илғор халқаро 
тажрибалар асосида ишлаб чиқишимиз 
керак бўлади. Уларни амалиётга жорий 
этиш, ҳудудларни ижтимоий-иқтисодий 
ривожлантириш бўйича ишлаб чиқи-
ладиган стратегия ва дастурлар юза-
сидан Президент Администрацияси ва 
ҳукуматга ўз таклифларимизни киритиб 
боришимиз зарур.

Албатта, давлат бошқаруви тизи-
мида бўлаётган ислоҳотлар, жумла-
дан, ҳокимиятлар бўлинишига доир  
конституциявий тамойилнинг қуйи да-

ПРЕЗИДЕНТИМИЗ УЧРАШУВДА  ИККИТА 
МУҲИМ ФАРМОННИ ИМЗОЛАГАНИНИ 
ЭЪЛОН ҚИЛДИ. ЖУМЛАДАН, ЯНГИЛАНГАН 
КОНСТИТУЦИЯНИ ҲАЁТГА ЖОРИЙ ЭТИШ, 
ИЖРОСИНИ ТАЪМИНЛАШ УЧУН УНИНГ 
МАЗМУН-МОҲИЯТИНИ ХАЛҚИМИЗ 
ЎРТАСИДА КЕНГ ТАРҒИБ ҚИЛИШ БЎЙИЧА 
АНИҚ ВАЗИФАЛАР БЕЛГИЛАНДИ. БОШ 
ҚОНУНИМИЗНИНГ ҲАР БИР МОДДАСИНИ 
ЖАМИЯТИМИЗ, АЙНИҚСА, ЁШЛАРИМИЗ УЧУН 
ҲАЁТ ҚОИДАСИГА АЙЛАНТИРИШ, БУ БОРАДА 
УЛАРНИНГ ТУШУНЧА ВА ТАСАВВУРЛАРИНИ 
КЕНГАЙТИРИШ, ҲАР БИР МАҲАЛЛА, ТАЪЛИМ 
МАСКАНИ, ТАШКИЛОТ ВА КОРХОНАДА ЧУҚУР 
ЎРГАНИШ МАҚСАДИДА ЎҚУВ ДАСТУРЛАРИ, 
ДАРСЛИК ВА ҚЎЛЛАНМАЛАР ЯРАТИШ 
ЗАРУРЛИГИ КЎРСАТИБ ЎТИЛДИ. 

Мамлакатимизда куни кеча яна бир сиёсий жараён бошланди. Мар-
казий сайлов комиссияси жорий йилнинг 9 июль куни бўлиб ўтадиган 
 Президент сайлови кампаниясига старт берди. Ишончимиз комилки, 
ушбу масъулиятли сиёсий тадбир ҳам мамлакатимизда демократик та-
мойиллар асосида, юқори савияда ташкил этилади, халқимиз яна бир 
бор ўз бирдамлигини, фуқаролик позициясини ҳамда Ватанимизнинг 
эртанги тақдирини белгилашдаги қатъий иродасини намоён этади. 

ХАЛ¯ ОВОЗИ — ²А¯ ОВОЗ

— Мазкур жараёнда ахборот порталига 
ички йўлларнинг жойлашган манзили (гео-
позицияси), тўлиқ номи, узунлиги, ҳолати 
(асфальтланган, таъмирталаб) ва бошқа 
маълумотлар тўлиқ киритилади, — дей-
ди Иқтисодиёт ва молия вазирлиги бўлим 
бошлиғи Азимжон Ҳасанов. — Фуқаролар 
ички йўллар реестридан геомаълумотлар 
асосида тегишли манзилни танлаш орқа-
ли ўз таклифларини қолдириш имконияти-
га эга бўлади.

Ахборот портали таъмирлашга доир 
ўртача нархни ва туман (шаҳар) бюджети 
параметрларидан келиб чиқиб, ҳар бир 
ҳудуддаги таъмирланадиган ички йўллар-
нинг умумий ҳажмини автоматик равиш-
да аниқлайди. Уларни таъмирлашга доир 
таклифлар киритиш фуқаролар томони-
дан ахборот порталида тақдим этилган 
йўллардан бирини танлаш орқали амалга 
оширилади. Ҳар бир киши ички йўлларни 
таъмирлаш борасида фақат битта так-
лифни илгари суриши ва битта таклифга 
овоз бериши мумкин.

Ҳар бир туман ва шаҳарда билдирил-
ган таклифлар бўйича берилган энг кўп 
овозлар сонидан келиб чиқиб, юқоридан 
пастга қараб сараланади. Ғолиб таклиф-
лар туман (шаҳар) маҳаллий бюджетлари 
параметрларида ҳудудий ички йўлларни 
таъмирлаш учун ажратилган маблағнинг 
камида 50 фоизи доирасидаги қийматни 
ҳисобга олган ҳолда, автоматик тарзда 
кетма-кетлик бўйича аниқланади. Ғолиб 
лойиҳалар Ички йўллар реестрида қайд 
этиб борилиб, келгуси уч йил давомида 
қайта таклиф бериш имконияти берил-
майди.

Вазирлик маълумотига кўра, жорий 
йил 7 май куни “Менинг йўлим” лойиҳа-
сининг 2023 йилги мавсумига овоз бериш 
жараёни якунига етди. Ушбу мавсум учун 
республика бўйича 10 минг 317 та ташаб-
бусли таклиф келиб тушди. Ўтган йили 
худди шу жараёнда 9 минг 212 лойиҳа 
илгари сурилган эди.

Биз ҳикоя қилмоқчи бўлган қаҳра-
монимиз турмуш чорраҳаларида турли 
тўсиқларга дуч келса-да, тоқат билан 
барчасини енгиб ўта олган матонатли ин-
сонлардан бири. Қолаверса, у кишининг 
босиб ўтган ҳаёт йўлида ўзига хос сабот 
ва интилувчанлик кўпчиликка намуна 
бўлса, ажабмас.

...Собиқ шўролар даври. Ёшгина қиз 
Қашқадарёдан олис манзил — Москва-
да ўқишга йўл олганида кўпчилик унга 
ишонқирамасдан қараганди. У пайтлари 
бу нуфузли университетда ўқишнинг ўзи 
бўлмасди. Ажабланарлиси, унинг Москва 
давлат техника университетининг ёғоч-
созлик йўналишига ўқишга кириши барча-
ни ҳайратда қолдирди. Боиси, бу факуль-
тетга саноқлигина қизлар ўқиш истагини 
билдирмаса, деярли барчаси йигитлар 
эди. Бундан ташқари, ўша пайтлари Қаш-
қадарёда бу йўналишда ишлаш учун иш-
лаб чиқариш корхонаси бўлмаган. 

Саломат Комилова болалигидан шу 
касбга меҳри бўлакчалиги боис, айнан 
мебелсозликни танлади. Шу сабаб у 

САБРНИНГ СИНОВИГА ²АМ 
САБО¯ БЕРГАН АЁЛ

СЎНГГИ УЧ ЙИЛДА ТУРЛИ ДАСТУРЛАР ДОИРАСИДА  
9 МИНГ 500 ТА МАҲАЛЛАГА 57 ТРИЛЛИОН СЎМ АЖРАТИЛДИ. 
БУ МАБЛАҒ ҲИСОБИГА 3 МИНГ 500 ТА МАҲАЛЛАДА ИЧКИ 
ЙЎЛЛАР, ЯНА ШУНЧАСИДА БОҒЧА, МАКТАБ ВА ШИФОХОНА 
ТАЪМИРЛАНДИ. 1 МИНГ 19 ТА МАҲАЛЛАДА ИЧИМЛИК 
ВА ОҚОВА СУВ ТАЪМИНОТИ ЯХШИЛАНИБ, 452 ТАСИ 
ЗАМОНАВИЙ ҚИЁФАГА КЕЛТИРИЛДИ.
БУ ЙИЛ МАҲАЛЛАЛАРГА АЖРАТИЛАЁТГАН МАБЛАҒ 
КЎЛАМИ 25 ТРИЛЛИОН СЎМГА ЕТКАЗИЛИШИ, 
“ТАШАББУСЛИ БЮДЖЕТ” ДАСТУРИ ДОИРАСИДА 
8 ТРИЛЛИОН СЎМ ЙЎНАЛТИРИЛИШИ КЎЗДА ТУТИЛГАН.

Абдурауф ҚОРЖОВОВ,
иқтисодий шарҳловчи

Бу йилги овоз бериш жараёнида қа-
рийб 8 миллион 94 минг киши иштирок 

этди. Унинг натижаларига кўра, 517 ло-
йиҳа ғолиб деб топилди. Уларни молия-
лаштиришга 412 миллиард сўмдан ортиқ 
маблағ йўналтирилади.

Ҳудудлар кесимида Тошкент вилояти 
(55 та), Қорақалпоғистон Республикаси 
(54 та), Самарқанд ва Андижон вилоятла-
ри (40 та)да энг кўп лойиҳа ғолиб бўлди. 

Амалдаги низомга мувофиқ, ғолиб деб 
топилган лойиҳалар бўйича лойиҳа-сме-
та ҳужжатлари ушбу таклифларни илгари 
сурган фуқаролар жалб қилинган ҳолда 
ишлаб чиқилади. Уларни амалга оши-
риш, ички йўлларни лойиҳалаштириш, 
таъмирлашда туман (шаҳар) ободонлаш-
тириш бўлимлари буюртмачи вазифаси-
ни бажаради.

Ҳудудий ички йўлларни таъмирлаш 
учун ажратилган маблағдан самарали 
фойдаланишни таъминлаш ҳамда жа-

моатчилик назоратини ўрнатиш мақса-
дида ғолиб деб топилган таклифларни 
маҳаллий бюджетлар параметрларида 
молиялаштириш учун очилган ғазна ҳи-
собварақлари ахборот порталига бирик-
тирилади ва фойдаланувчиларга ажра-
тилган маблағ ҳамда унинг сарфланиши 
юзасидан реал вақт шароитида маълу-
мотлар билан танишиб бориш имконияти 
яратилади.

Йўл қуриш ва унинг ободлигини таъ-
минлаш савобли иш. Чунки бу вазифа 
инсон қадри, эл розилиги билан чамбар-
час боғлиқ. Шу боис, жойларда ички йўл-
ларни таъмирлашда мавжуд муаммолар 
айнан аҳоли талаби ҳамда таклифлари 
асосида ҳал этилиши йўллар сифатли 
ва равон, манзилларнинг яқин бўлишига 
хизмат қилади. 

Жамоатчилик фикри 
асосида ғолиблар 

аниқланади

Сўнгги уч йилда турли дастурлар дои-
расида 9 минг 500 та маҳаллага 57 трил-
лион сўм ажратилди. Бу маблағ ҳисобига 
3 минг 500 та маҳаллада ички йўллар, 
яна шунчасида боғча, мактаб ва шифохо-
на таъмирланди. 1 минг 19 та маҳаллада 
ичимлик ва оқова сув таъминоти яхшила-
ниб, 452 таси замонавий қиёфага келти-
рилди.

Бу йил маҳаллаларга ажратилаётган 
маблағ кўлами 25 триллион сўмга етка-
зилиши, “Ташаббусли бюджет” дастури 
доирасида 8 триллион сўм йўналтирили-
ши кўзда тутилган.

Одамларни қийнаб келаётган муаммо-
ларни кўпроқ ҳал этиш мақсадида 2023 
йилдан бошлаб Қорақалпоғистон Респуб-
ликаси, вилоятлар ва Тошкент шаҳри бюд-
жети қўшимча маблағларининг 30 фоизи 
ҳам фуқаролар фикри асосида йўналтири-
ладиган бўлди. Бунгача бундай талаб фа-
қат туман-шаҳарлар бюджетига тааллуқли 
эди. Энди маҳаллий бюджетлар томони-
дан ажратилган қўшимча пул ҳисобига 1,7 
триллион сўм маблағ Фуқаролар ташаббу-
си жамғармаларига ўтказилади.

Ҳақиқатан, кўлам ҳам, маблағ ҳам 
тобора ортиб боряпти. Бундан тўрт йил 
олдин эса бундай имконият ва кўрсаткич-
ларни тасаввур этиб бўлмас эди. Қола-
верса, аҳоли кундалик ҳаёт тарзи билан 
боғлиқ масалалар ечимига ажратилган 
маблағ керакли манзилга етиб бормасли-
ги, фуқаролар иштироки ва назорати йўқ-
лиги  муаммолар тўпланиб қолишига са-
баб бўларди. Яъни ҳар бир солиқ тўловчи 
ўз “бурчи”ни бажарарди, аммо бюджет, 

айниқса,  маҳаллий бюджет маблағлари-
нинг қаёққа ва қандай сарфланишидан 
бехабар қоларди. Уларни тақсимлашдаги 
жамоатчилик иштироки ва назорати ҳақи-
да гапирмаса ҳам бўлади. 

Бунинг устига, дастурларни бажаришда 
масъулиятсизлик, қонунбузарлик ҳолатла-
ри ҳам учраб турарди. Ўтган йил октябрь 
ойида Бош прокуратура брифингида айти-
лишича, “Обод қишлоқ” ва “Обод маҳал-
ла” дастури бўйича республика штаби то-
монидан ҳудудларда ўтказилган ўрганиш 
ишларида юклатилган вазифа ва топши-
риқлар ижросида камчиликка йўл қўйган 
ҳамда ўз вазифасини лозим даражада ба-
жармаган 427 нафар масъул интизомий, 
724 нафари маъмурий жавобгарликка тор-
тилди, 3 минг 40 киши расман огоҳланти-
рилди. Қўпол қонун бузилиши ҳолатлари 
юзасидан 185 та жиноят иши қўзғатилди, 
880 фуқаро ва тадбиркорнинг бузилган ҳу-
қуқлари тикланди...

Ана шундай камчилик ва қонунбузар-
лик ҳолатларининг олдини олиш мақса-
дида объектлар пудратчисини танлаш-
даги коррупция ҳолатларига чек қўйиш 
учун пудратчилар рейтингини ҳаққоний 
тарзда, инсон омилисиз аниқлаш ҳамда 
тендер ўтказишда адолатли рақобат му-
ҳитини таъминлаш юзасидан таклифлар 
ишлаб чиқилиб, уларни амалиётга татбиқ 
этиш чоралари кўрилди.

Президентимизнинг ўтган йил 25 ок-
тябрдаги “Жамоатчилик фикри асосида 
шакллантирилган лойиҳаларни молия-
лаштириш кўламини кенгайтириш чора-
тадбирлари тўғрисида”ги қарори билан 
“Обод қишлоқ” ва “Обод маҳалла” дастур-
ларини жамоатчилик фикри асосида та-
шаббусли бюджетлаштириш жараёнлари 
орқали амалга ошириш вазифаси қўйил-
ди. Яъни 2023 йилдан бошлаб маҳал-
лалардаги инфратузилма учун маблағ 

фақатгина “Ташаббусли бюджет” орқали 
аҳоли овоз берган лойиҳаларга ажра-
тилиши белгиланди. Бундай лойиҳалар 
учун маблағ ўтган йилдагига нисбатан 3,5 
баробар оширилди.

— Шунда адолат бўлади, одамлар ўзи 
ҳисса қўшган лойиҳаларни, албатта, ас-
раб-авайлайди, — деган эди шу масала 
бўйича ўтказилган видеоселектор йиғи-
лишида давлатимиз раҳбари.

Вазирлар Маҳкамасининг шу йил 3 
майдаги қарорига кўра, мазкур жараён-
ларни ҳаётга татбиқ этишнинг янги тар-
тиб-тамойилларини қамраб олган низом 
тасдиқланди.

— Энди жамоатчилик фикри асо-
сида лойиҳалар тўплами маҳаллалар 
(қишлоқлар) бўйича шакллантирилади, 
— дейди Иқтисодиёт ва молия вазирли-
ги департаменти бошлиғи Шерзод Му-
ҳаммедов. — Дастурлар доирасида жа-
моатчилик фикри асосида тадбирларни 
шакллантириш ва улар учун овоз бериш 
жараёни ҳар йили ноябрь-декабрь ойла-
рида ташкил этилади. 2023 йил учун ис-
тисно тариқасида май ойида ўтказилиши 
белгиланган.

Жараёнлар 3 босқичда амалга оши-
рилади. 1-босқичда порталда лойиҳалар 
тўплами шакллантирилади. 2-босқичда 
шакллантирилган лойиҳалар тўплами са-
ралаб олинади. 3-босқичда эса саралаш 
босқичидан ўтган лойиҳалар тўпламла-
рига овоз берилади.

Ғолиб маҳаллалар (қишлоқлар) овоз 
бериш жараёни бошланишидан аввал 
кенг жамоатчиликка эълон қилинган ҳол-
да лойиҳалар тўпламига берилган овоз-
лар сони инобатга олинади. Аҳолиси кам 
маҳаллаларга (қишлоқларга) лойиҳалар 
тўпламига берилган овозлар сонидан ке-
либ чиққан ҳолда тузатиш коэффициенти 
қўлланилади.

Овоз бериш жараёни якунларига кўра, 
ҳар бир туман (шаҳар) учун жамғармада 
шакллантирилган маблағлар доирасида 
энг юқори кўрсаткични эгаллаган лойиҳа-
лар тўплами ғолиб деб топилади. Бунда 
лойиҳалар тўплами ғолиб бўлиши учун 
камида 100 та овоз тўплаши лозим.

Овоз бериш якунлангандан сўнг ғо-
либ деб топилган лойиҳалар тўпламини 
амалга ошириш бўйича манзилли рўйхат 
3 кунда шакллантирилади ҳамда жамғар-
ма маблағларидан фойдаланиш бўйича 
туман (шаҳар) махсус комиссиясининг 
тегишли қарори қабул қилинади.

Туман (шаҳар) ҳокимлиги томонидан 
лойиҳалар учун манзилли рўйхатда на-
зарда тутилган маблағлар 3 кун ичида 
ўтказиб берилади. Ҳар йил якунлари 
бўйича жамоатчилик фикри асосида ло-
йиҳаларни шакллантириш билан боғлиқ 
жараёнларда фаол иштирок этган фуқа-
ролар рағбатлантириб борилади.

Орамиздаги одамлар

Инсон ҳаёти давомида тақдир чархпалаги қай томон айланишини 
олдиндан билиб бўлмайди. Умр карвони йўлга чиққач, унинг пасту 
баландликларидан, жазирама иссиғию қаҳратон аёзидан бардош ила 
ўта олиши лозим бўлади. Ҳаётнинг гоҳида кутилмаган зарбалари эса 
кишини йўлидан адаштириб, боши берк кўча томон етаклаб кетиши 
аниқ. Айниқса, бу дамда аёл кишининг елкасидаги юки ўн карра 
ортиши муқаррар. Баъзида синовли сониялар соатларга, кунлардан 
ойларга, гоҳида йилларга чўзилиши мумкин. Бундай дамларда одам 
сабр аталмиш асога суяниб, барчасини енгиб ўтиш учун ўзида катта 
матонат топа олиши ҳам муҳим ҳисобланади. 

Акбар РАҲМОНОВ,
“Янги Ўзбекистон” мухбири

ўқишдаги барча қийинчиликларни енгиб 
ўтишга ҳаракат қилди. Ўз ташаббускор-
лиги, интилувчанлиги билан йигитлардан 
қолишмади. Айниқса, ҳар бир мебелни 
ясаш, уни тайёр ҳолга келтириш, қайта 
ечиб-териш ишларини моҳирона бажа-
риб, ўқитувчиларни-да ҳайратга солди. 
Олийгоҳни тамомлагунча бу соҳанинг 
етук мутахассисига айланди. 

Ўқишни тугатиб, наманганлик курсдоши 
Ҳомидхон Комилов билан турмуш қурди. 
Икки ёш Намангандаги йирик мебелсозлик 
корхонасида иш бошлади. Ёш мутахас-
сислар ташаббуси билан корхонада тез 
орада янгиликлар сари қадам ташланди. 
Орадан бир оз вақт ўтиб, юқори ташки-
лотдан Ҳомидхон Комиловни Қашқадар-
ёга — ўша вақтдаги маҳаллий саноат 
бошқармасига бош мутахассисликка ишга 
жўнатишди. Кейинчалик эса бошқарма 
бошлиғи лавозимида фаолият юритди. 
Саломат опа ўша пайтлари Қашқадарёда 
соҳаси бўйича иш йўқлиги боис бошқа ти-
зимда фаолият юритишга мажбур бўлди. 
1993 йилга келиб, Ҳомидхон ўз ташаббуси 

билан вилоятда биринчилардан бўлиб ме-
бель цехи очишга эришди. 

Ташландиқ жойни тартибга келтириб, 
мебелсозлик цехи фаолиятини йўлга 
қўйди. Аммо тақдирнинг шафқатсиз зар-
баси кутилмаганда келди. Бевақт ўлим 
туфайли 45 ёшида Ҳомидхон оламдан 
ўтди. 

Тўрт фарзанд билан қолган Саломат 
опанинг қадди букилди. Лекин илож қан-
ча. Яшаш учун кураш, фарзандларни бо-
қиш унинг гарданига тушди. Кўпчиликнинг 
таклифига кўра, эгасиз қолган мебель це-
хини ишлатишга бел боғлади. 

Турмуш ўртоғи хотирасига атаб “Ҳо-
мидхон Комилов номли Қарши мебель 
ишлаб чиқариш” масъулияти чекланган 
жамиятини ташкил этди. Дастлаб тўққиз 
киши билан иш бошлаб, жамиятни оёқ-
қа турғазиш ҳаракатини бошлади. Аммо 
бунинг учун энг зарур нарса ёғоч эди. Ле-
кин у даврларда бу атрофда хомашё то-
пилмасди. Шу боис, уни аввал ишлаган 
Наманган мебель корхонасидан олиб ке-
лиш ҳаракатига тушди. Аммо олис йўл, 
ёш боши билан бориб келишнинг ўзи 
бўлмасди. Юк машиналарида қатнашга 
мажбур бўлди. Тишини тишига қўйиб, 
олдинга интилди.   

— Бугунги ҳар бир кун учун қанча 
кўп шукрона айтсак, шунча кам, — 
дейди Саломат опа. — Мамлакатимиз 
мустақиллигининг дастлабки йиллари, 
мен иш бошлаган соҳа ўша пайтлари 
вилоятда йўқ эди. Шу боис, уни ри-
вожлантириб олиш ҳам анча мушкул 
бўлган. Бундан ташқари, ўша пайтлар 
юртимизда ўтиш даври бўлиб, одам-
ларга иш ҳақи бериш ҳам муаммо эди. 
Лекин қанча машаққат бўлса-да, уни 
енгиб ўтишга ҳаракат қилдим. Гоҳида 

ҳаммасидан толиқиб, ишни тўхтатиш-
га қарор қилган вақтларим ҳам бўлган. 
Шу пайтда, асосан, ишчиларни, улар-
нинг оиласини уйлаб яна ҳаракатга ту-
шиб кетардим. Зиммамдаги масъулият 
жуда катта эди. 

Ишлаб чиқарган мебелларимиз пи-
шиқ, сифатли бўлса ҳам у пайтлари ха-
ридор топишнинг ўзи бўлмасди. Одамлар 
фақат нон топиш учун ҳаракат қилган 
вақтлар эди-да. Бундан ташқари, кўпгина 
ташкилотлар тугатилиб, одамлар ишсиз 
қолди. Шу пайтлари кўпчилик мендан 
ишга олишимни илтимос қилиб келарди. 
Афсуски, имкониятимиз чекланганидан 
уларни ишга қабул қилолмасдим. Бу ҳо-
латдан ўзим ҳам хижолатга тушиб, қани 
энди, каттагина корхонам бўлса-ю, ҳам-

манинг бандлигини таъминласам, деб 
орзу қилардим. 

Бугун барчаси ортда қолди. Ҳозир кор-
хонамизда беш юзга яқин киши доимий ва 
мавсумий тарзда иш билан банд. Шунинг 
ортидан маош олиб, рўзғор тебратишмоқ-
да. Давлатимиз раҳбари ташаббуси билан 
ҳар бир соҳага катта эътибор қаратилмоқ-
да. Жумладан, мебелсозлик йўналиши 
ҳам кенг ривожланмоқда. Хусусан, жорий 
йилнинг 10 февралида Президентимиз-
нинг “Мебель маҳсулотларини ишлаб 
чиқариш ва экспорт қилишни рағбатлан-
тиришга оид қўшимча чора-тадбирлар 
тўғрисида”ги қарори ҳам йўналишимизни 
янги босқичга олиб чиқиш учун асос бўл-
ди. Қарорда кўрсатиб ўтилган бир қатор 
имтиёзларни кўздан кечирар эканман, бир 

тадбиркор сифатида бошим кўкка етди. 
Бу имкониятлардан унумли фойдаланиб, 
фақат ишлаш керак. Бу даврда ҳаракат 
қилган кам бўлмайди. 

Ўз вақтида муаммоларни сабот ила ен-
гиб ўтишга куч топа олган тадбиркор аёл 
9 киши билан бошлаган цехини бугун йи-
рик корхонага айлантирди. Ҳозирда 370 
турдаги мебель жиҳозлари ишлаб чиқари-
лиши йўлга қўйилган. Имтиёзлардан фой-
даланган ҳолда, Германиядан ускуналар 
олиб келиб, янада сифатли маҳсулотлар 
тайёрлашга киришди. Ўтган йили у раҳ-
барлик қилаётган корхонада 18 миллиард 
сўмлик маҳсулот ишлаб чиқарилди.  

Саломат опа Халқ депутатлари Қаш-
қадарё вилоят кенгаши депутати сифа-
тида ҳам мамлакатимиз ижтимоий ҳаё-
тида фаол иштирок этиб келади. Бундан 
ташқари, тадбиркор опа “Саховат ва 
кўмак” жамғармасининг саховатчиси ҳи-
собланади. Шу билан бирга, вилоятдаги 
18-сонли кўриш имконияти чекланган 
болалар мактаб-интернатига ҳам дои-
мий равишда ҳомийлик қилиб келади.   

— Давлатимиз раҳбари ҳар гал Қаш-
қадарёга ташрифи давомида биз, тад-
биркорларга катта илҳом бахш этиб кета-
ди, — дейди Саломат опа. —Ўтган 2022 
йил апрель ойида вилоятимизга келган 
вақтларида мен билан ҳам суҳбатлашиб, 
ўзига хос кўтаринки руҳ берди. Бундан 
янада ғайратим ошиб, ишимизни янада 
жадаллаштирдик. Бу йил олдимга қўйган 
катта мақсадларимдан бири — экспорт-
ни йўлга қўйиш.

Соҳа бўйича вилоятда биринчилар 
қаторида иш бошлаган Саломат Коми-
лованинг шогирдлари сафи айни пал-
лада юздан ортиқ. Бунинг натижасида 
эса соҳада ўзгаришлар сезилмоқда. Бир 
сўз билан айтганда, вилоятда “Мебель 
мактаби”ни яратишга эриша олган опа 
янги Ўзбекистонда инсон қадри юксалиб 
бораётганидан ҳар доим мамнун. Ўз вақ-
тида турмуш чорраҳаларида қийинчилик-
ларни бошидан ўтказиб, енгиб ўтишга куч 
топа олгани ва бугунги бахтли замонага 
етказганига шукрона айтишдан толмай-
ди. Иш фаолиятидаги ташаббускорлиги, 
интилувчанлиги эса бўлар-бўлмасга но-
либ, берсанг ейман қабилида яшайдиган 
кишиларга ўрнак бўлиши аниқ.   

МАНЗИЛЛАР ОБОД
Ташаббусли бюджет

Бошланиши 1-бетда



ХОЛИС, ШАФФОФ 
ВА ²А¯¯ОНИЙ

Мамлакатимизда матбуот ва сўз эр-
кинлигини таъминлаш бўйича амалга 
оширилаётган ислоҳотлар доирасида 
оммавий ахборот воситалари ходим-
ларини ҳар томонлама қўллаб-қувват-
лашга устувор вазифа сифатида қа-
ралмоқда.

Журналистларда ижодий фаолиятга 
янгича ёндашувларни шакллантириш 
ва рағбатлантириш мақсадида ўтказиб 
келинаётган танловлар кўп. “Олтин қа-
лам” миллий мукофоти учун халқаро 
танловни улар ичида энг нуфузли ва 
эътиборлиси, десак янглишмаймиз. Шу 
ўринда унинг фаолияти тарихига бир 
назар ташлаб ўтиш жоиз. 

Мазкур танлов 2006 йили Ўзбекис-
тон Журналистлар уюшмаси ва Жур-
налистларни қайта тайёрлаш маркази 
томонидан таъсис этилган. “Олтин қа-
лам” I халқаро танловида юз нафардан 
кўпроқ журналист қатнашган. Ўша йили 
уч асосий номинация — телевидение, 
радио ва босма нашрлар бўйича (ҳар 
бир асосий номинация бўйича ҳозирги-
дек уч эмас, бир нафардан ғолиб бўл-
ган) ўтказилган танловда “Ўзбекистон” 
телерадиоканали “Юксалиш” студияси 
катта муҳаррири Норқобил Жалилов 
(“Яхшилик” кўрсатувлар туркуми учун), 
“Ўзбекистон” телерадиоканали бўлим 

мудири Шарофиддин Тўлаганов (хал-
қаро мавзудаги эшиттиришлар туркуми 
учун), “Туркистон-пресс” нодавлат ах-
борот агентлиги сиёсий шарҳловчиси 
Иброҳим Норматов (долзарб мавзуда-
ги таҳлилий мақолалар туркуми учун) 
“Олтин қалам”нинг илк ғолибларига 
айланган.

Танловнинг ўнта рағбатлантирувчи 
номинацияси бўйича эса Абдумутал 
Абдуллаев, Чори Латипов, Ҳамид Қаҳ-
рамонов, Ильдар Мударисов, Ғулом 
Мирзаев, Санъат Маҳмудова, Ҳаким-
жон Раҳмонов, Маҳмуджон Эшонқулов, 
Аҳмад Ал Зубайди ҳамда “ТВ Марказ” 
жамоаси мукофотланган. 

Бош миллий мукофот 2007 йил жо-
рий этилган ва асосий номинациялар 
қаторига интернет-журналистика йў-
налиши ҳам қўшилган. Ҳар бир йўна-
лиш бўйича 1, 2 ва 3-ўринлар жорий 
 этилган. Танлов йиллар давомида тако-
миллашиб борди. Замон талабидан ке-
либ чиққан ҳолда, таклиф ва тавсиялар 
асосида унинг низомига ўзгартиришлар 
киритилди. 2021 йилдан бошлаб эса 
“Чет эллик журналистнинг Ўзбекистон 
ҳақидаги энг яхши материали учун” 

Танлов

Холмурод САЛИМОВ,
Ўзбекистон Журналистлар уюшмаси раиси в.в.б,
“Олтин қалам” Миллий мукофоти ташкилий 
қўмитаси раиси

 рағбатлантирувчи номинацияси асосий 
мукофотлар қаторига қўшилган.    

“Олтин қалам” ташкил этилган 
дастлабки йилларда унинг ғолиб ва 
совриндорларига бериладиган му-
кофот — пул ва совғалар ҳомийлар 
ҳисобидан қопланган бўлса, 2009 
йилдан 2018 йилгача танловни Олий 
Мажлис ҳузуридаги Нодавлат ноти-
жорат ташкилотларини ва фуқаролик 
жамиятининг бошқа институтларини 
қўллаб-қувватлаш жамоат фонди маб-
лағларини бошқариш бўйича парла-
мент комиссияси молиялаштирган.

Давлатимиз раҳбарининг 2017 йил 9 
августдаги “Ўзбекистон ижодкорлари-
ни қўллаб-қувватлаш “Илҳом” жамоат 
фондини ташкил этиш тўғрисида”ги қа-
рори танловни молиялаштириш билан 
боғлиқ муаммоларни ҳам бартараф 
этиш имконини берди.

Республикамиз оммавий ахборот 
воситалари ҳамда уларда фаолият 
олиб бораётган журналистлар учун 
янада кенг имтиёз ва имкониятлар 
яратган Президентимизнинг  2022 йил 
27 июндаги “Оммавий ахборот воси-
таларини қўллаб-қувватлаш ва жур-
налистика соҳасини ривожлантириш 
чора-тадбирлари тўғрисида”ги қарори 
ижроси доирасида 2023 йилдан бош-
лаб танлов рағбатлантирувчи номина-
циялари 5 тадан 12 тага кўпайтирилди. 
Бош миллий мукофот соҳибига енгил 
автомобиль берилиши белгиланди. 

Кейинги йилларда 1-ўрин соҳибларига 
Ўзбекистонда белгиланган базавий ҳи-
соблашнинг 160, 2-ўринга 140, 3-ўрин-
га 120 баробари миқдорида пул муко-
фоти берилган бўлса, жорий йилдан 
1-ўринга 200, 2-ўринга 175, 3-ўринга 
150 баробари миқдорида пул мукофо-
ти ажратиладиган бўлди. Шунингдек, 
рағбатлантирувчи номинация ғолибла-
рига бериладиган пул миқдори базавий 
ҳисоблашнинг 50 баробаридан 100 ба-
робарига оширилди.

2022 йили танлов мукофот жамғар-
маси 769 миллион 500 минг сўм этиб 
белгиланган бўлса, жорий йилда қа-
рийб 1,5 миллиард сўмни ташкил эт-
моқда. Жорий йилдан танловнинг янги 
низом асосида янгича форматда ўтка-
зилаётгани унга бўлган қизиқишни яна-
да ошириб юборди.

Бу йил танловимизда айни кунга-
ча 526 нафар журналист, жумладан, 
28 та ОАВ жамоаси иштирок этмоқ-
да. Ижодий ишлар 2023 йил 13 май 
15:00 гача қабул қилинишини назар-
да тутсак, танлов иштирокчилари 
сони рекорди янгиланиши ойдинла-
шади.

Таъкидлаш жоиз, шу пайтгача “Ол-
тин қалам”да публицистик жанрда ки-
тоб ёзган журналистлар, теле ва радио 
бошловчилар иштирок этмаган. Энди-
ликда танловга “Публицистик жанрдаги 
энг яхши китоб учун”, “Халқ эътирофига 
сазовор бўлган теле ва радио бошлов-
чи” каби янги номинациялар киритили-
ши журналистиканинг барча йўналиши-
да ижод қилаётган ОАВ вакилларини 
қамраб олишга имкон беради. 

Танлов низоми таклиф ва тавсия-
лар асосида бутунлай янгидан иш-
лаб чиқилган. Унда ҳакамлар ҳайъати 
 аъзолари ғолибларни аниқлашда ишти-
рокчилар материалларини қанча одам 
ўқигани, эшитгани ва томоша қилгани 
ҳамда ижодий ишларга аҳоли вакил-
лари, соҳа етакчилари ва мутахассис-
лар қандай муносабат билдирганига 
ҳам алоҳида эътибор қаратиши бел-
гиланган. Шунингдек, ижодий ишлари 
танловга тақдим этилмаган ОАВ ва-
килларининг жамоатчилик эътиборига 
тушган, қизғин муҳокамалар ва алоҳида 
эътирофга сазовор бўлган материалла-
ри ҳам кўриб чиқилиши мумкин. Танлов 
низомидаги “Мукофот  бир шахс ва бир 
жамоага такроран берилмайди” сўзла-
ри олиб ташланди.

Яна бир янгилик: бу йил “Олтин қа-
лам” танлови ғолибларига бериладиган 
статуэтка ҳам янгиланди. Цинк мате-
риалидан ишланган статуэткаларимиз 
Бирлашган Араб Амирликларининг Ду-
бай шаҳрида тайёрланган.

Тақдирлаш маросими бу йил “Ўзбе-
кистон” халқаро анжуманлар саройида 
ташкил этилмоқда.

Жорий йилда ҳам “Олтин қалам”нинг 
ўтказилиши ҳақида маҳаллий ОАВ, шу-
нингдек, Ташқи ишлар вазирлиги ҳамда 
“Дунё” ахборот агентлиги веб-сайти ва 
телеграм канали, Ўзбекистоннинг хо-
рижий мамлакатлардаги ваколатхона-
лари орқали чет давлатлардаги ОАВда 
ўзбек, рус, инглиз, немис, хитой, фран-
цуз, испан, араб, тожик, қозоқ ва бошқа 
тилларда ҳам тарғибот материаллари 
эълон қилинди. Амалга оширилаётган 
бу каби ишлар натижасида “Чет эллик 
журналистнинг Ўзбекистон ҳақидаги 
энг яхши материали учун” номинация-
си бўйича иштирок этувчи хорижлик 
журналистлар сафи кўпайиб боряпти.

Чет эллик журналистларда Ўзбекис-
тонда амалга оширилаётган ислоҳот-
лар, маданият, туризм ва бошқа соҳа-
ларни ёритишга интилиш кучли бўлгани 
учун уларнинг мамлакатимиз ҳақидаги 
ижодий ишлари сони йилдан-йилга орт-
моқда.

“Олтин қалам” XVII Миллий мукофо-
ти учун халқаро танловда 25 давлатдан 
50 дан зиёд журналист қатнашаётгани, 
улар орасида Европа ва Осиё қитъа-
сидан шу соҳа вакиллари борлиги ҳам 
буни тасдиқлайди.

Танловнинг ҳар бир номинацияси 
ғолиблиги учун рақобат катта, муносиб-
лар кўп, аммо ўринлар чекланган. Ле-
кин “Олтин қалам”да иштирок этаётган 
ҳар бир журналист ёки ижодий жамоа 
ғолибликдан умид қилади.

Шу маънода,  ижтимоий тармоқлар-
да “ғолибликка у муносиб, бу лойиқ” 
тарзида фикр-мулоҳазалар берилаёт-
гани ҳам табиий ҳол. Яъни бундай жа-
раён  доим бўлиб келган. Шу ўринда 
тегишли изоҳ билдириб ўтиш ўринли.

Журналист таниқли, истеъдодли, 
қалами ўткир бўлиши мумкин. Лекин 
бу унинг айни йил “Олтин қалам”да ғо-
либ ёки совриндор бўлиши шартлигини 
англатмайди. Яъни у бир неча йиллар 
аввал ўз ижодий ишларини матбуот ор-
қали эълон қилган ва эътироф этилиб, 
ном қозонган бўлиши мумкин. Бундан 
барчамиз мамнун, албатта. Умуман, 
ҳар бир журналистнинг сермаҳсул ижод 
қилган йиллари бўлади. Айни пайтда 
“Олтин қалам” низомига кўра, танловда 
иштирокчи журналистнинг фақат 2022 
йил 31 мартидан 2023 йил 31 мартига-
ча (сўнгги бир йил оралиғида) ОАВда 
эълон қилинган материаллари кўриб 
чиқилади.

Айни кунларда “Олтин қалам-2023” 
танлови иштирокчиларининг ижодий 
ишларини соҳа бўйича катта тажриба 
ва билимга эга, адолатли устозлар-
дан таркиб топган нуфузли ҳакамлар 
ҳайъати аъзолари кўриб чиқмоқда. 
Зеро, бу борадаги барча саъй-ҳара-
катлар мазкур танлов холис, шаффоф 
ва ҳаққоний ўтиши таъминланишига 
қаратилган. 

ЎЗБЕКИСТОН 52023 йил 11 май, 91-сон

Мозийга назар

Риштон Буюк ипак йўлининг Фарғо-
на водийсидан ўтувчи қисмидаги қадим 
кентлардан. Шаҳар номи қадимий сўғд-
чадаги “раш” (“руш”, “руши”), яъни “қи-
зил ер” сўзидан пайдо бўлган. Зеро, бу 
ернинг тупроғи ранги қизил эди. Ўрта 
асрларда Хитой, Ҳиндистон, Эрон ва 
Яқин Шарқ карвон йўллари чорраҳасида 
жойлашган Риштон тез суръатларда ри-
вожланиб, Буюк ипак йўлида асосий тўх-
таш жойи ҳамда савдо-сотиқ марказига 
айланган. XIV асрда кўплаб кулоллар 
Амир Темур авлодларининг буюк қури-
лиши лойиҳаларида иштирок этиш учун 
Самарқандга кўчиб кетган. Бироқ тему-
рийлар сулоласи инқирози қадим ҳунар 
ривожига ҳам салбий таъсир кўрсатган.

XVIII асрдан шаҳар қайта тикланган 
ва XIX аср ўрталарида ҳудуд сирланган 
идишлар ишлаб чиқариш бўйича йирик 
марказ мақомини қайта тиклаган. 

Ўрта асрларда йўқолиб кетган ганч-
чинни ишлаб чиқариш техникасини 
XVIII асрда қайта тиклаган ака-ука Аб-
дужалол (уста Абдужалол, уста Жалил) 
ва Абдужамил (уста Абдужамил, уста 
Кури) ўз ишининг моҳир усталари бўл-
ган. Кулоллар чинни пишириш усулини 
Кошғар ва Эрондан ўзлаштирган. Улар-
нинг шогирди — етук чиннипаз Абдулла 

кулол риштонлик барча кулоллар учун 
уста-оқсоқол ҳисобланади.

XIX асрнинг 70-йилларида уста Аб-
дулла кулол бошчилигидаги Риштон 
ҳунармандлари Саид Муҳаммад Ху-
доёрхоннинг Қўқондаги саройи — Ўр-
дани безаш ишларида фаол қатнашган. 
Уларнинг чиннипазлик ва кошинпазлик 
санъати Қўқон хони томонидан юқори 
баҳоланган. 

Этнографларнинг таъкидлашича, 
XIX ва XX аср бошларида Риштонда 
80 та устахона фаолият юритган. 1918 
йилда “Чиннигарон” деб ном олган би-
ринчи кулоллик артели ташкил этилган. 
1927 йилда бу артелга “Янги ҳаёт” номи 
берилган. 1960 йилда артель Риштон 
сопол ишлаб чиқариш заводи таркиби-
га киритилган.

Риштон кулоллари маҳаллий 
 хомашёдан сопол идиш ясаган ва 
уларни мовий ҳамда зангори ранглар 
билан безаган. XIX аср охирига келиб, 
Риштон Ўрта Осиёда сирланган сопол 
идишлар ишлаб чиқарувчи йирик мар-
казлардан бирига айланди. 1990 йилда 
Риштон сопол идишлари Парижда ўт-
казилган халқаро кўргазмада намойиш 
этилди. Французлар Риштон сополи-
ни Европанинг энг машҳур сирланган 
идишлари билан таққослаб, у кўҳна 
қитъа сополи билан беллаша олишини 
эътироф этди.

Сулола давомчилари

Қарийб саккиз юз йиллик тарихга эга 
кулоллик анъаналари асрдан-асрга бо-
бомерос ҳунар сифатида сайқал топиб, 
ривожланиб келмоқда. Бунда жаннат-
монанд гўшанинг асл фарзандлари, 
уста кулолларнинг ҳиссаси беқиёс. 

Анжуман

Жорий йил 12-24 май кунлари уста кулоллар юрти — 
Риштонда Туркий халқлар ҳунармандлиги форуми 
ва “Кулоллар сайли” миллий кулоллик маҳсулотлари 
кўргазма-савдоси бўлиб ўтади. 
Оддий тупроқдан мўъжиза яратаётган риштонлик 
кулоллар меҳнати асрлар давомида дунёни ром этиб 
келади. Маҳсулотлар ўзига хос кўриниши, табиий 
ва қалампир нусхали тилсимий нақшларга бойлиги 
билан ажралиб туради. Кейинги йилларда кулоллик 
анъаналарини ривожлантириш, уста кулоллар учун 
муносиб меҳнат шароити яратиш, ички ва ташқи 
бозорда харидоргир маҳсулот турларини кўпайтиришга 
эътибор ошди. Ўтган йилнинг ўзида бу ерда умумий 
қиймати 1 миллион 460 минг АҚШ долларилик кулоллик 
маҳсулотлари дунё бозорига экспорт қилинди. 

Риштон кулоллик буюмлари, ми-
ниат юралари санъат шайдолари ора-
сида катта шуҳрат қозонган. Ҳеч бир 
ҳудуднинг кулоллик намуналарига 
ўхшамайдиган санъат асарлари АҚШ, 
Буюк Британия, Франция, Польша, 
Швеция, Ироқ, Эрон, Миср каби мам-
лакатларда бўлиб ўтадиган халқаро 
кўргазма ва ярмаркаларда намойиш 
қилиб келинади. 

Уста Иброҳимжон Комилов, Бобо-
жон Нишонов, Ҳакимжон Сатторов, 
Рустамжон Усмонов, Алишер Назиров, 
Шарофиддин Юсупов, Тоҳиржон Ҳай-
даров, Равшан Тожиддинов, Шокир 
Аҳмаджонов, Саиджон Аҳмедов, Бун-
ёд Юнусов сингари машҳур кулоллар 
яратган маҳсулотлар кўриниши, табиий 
ранг-тасвирларга бойлиги билан бар-
чани ҳайратга солади.

“Р Плюс Корон” МЧЖ раҳбари, моҳир 
кулол Равшан Тожиддинов раҳбарлиги-
да чорак аср муқаддам оддий идиш-то-
воқлар тайёрлаш билан иш бошлаган 
корхона бугун йирик кулоллик маркази-
га айланди. Равшанжон кулоллар суло-
ласи давомчиларидан. Унинг бобоси, 
отаси уста кулол бўлиб, ҳалол меҳнат 
билан қадр-қиммат топган. Ёш кулол 
бобомерос ҳунарга ўзига хос жило, 
сайқал бериб, мафтункорлиги, жози-
бадорлигини оширишга муносиб ҳисса 
қўшиб келмоқда. Унинг раҳбарлигида 

дастлаб тўрт-беш чоғли кулолнинг бо-
шини бир жойга жамлаб иш бошлаган 
корхонада бугун юздан ортиқ маҳаллий 
ёш 300 турга яқин нафис ва бетакрор 
кулоллик буюмлари, кошин ва нақшлар 
тайёрлаш билан банд. 

Кўргазма залидан ўрин олган тайёр 
буюмлар намуналари билан танишган 
киши оддий тупроқдан яратилган мўъ-
жизалар қаршисида лол қолади. Ба-
ландлиги 2 метру 70 сантиметр бўлган 
улкан кўза, диаметри 1 метру 20 санти-
метр, бир вақтнинг ўзида 40 килограмм 
ош сиғадиган катта товоқ ва бошқа ку-
лоллик намуналари ҳайрат ва ҳавасин-
гизни оширади. Бу сопол буюмларни 
қўлга олиб чертсангиз, ундан таралган 
сеҳрли сас мисоли куйга айланиб, узоқ 
вақт қулоқларингиз остида жаранглаб 
туради.

— Дунё кулоллари жамланаёт-
ган фестивалга алоҳида ҳозирлик 
кўряпмиз, — дейди Равшанжон То-
жиддинов. — Меҳмонлар маҳсулот 
тайёрлаш жараёни билан яқиндан 
танишиш имкониятига эга бўлади. 
Ҳар бир маҳсулотни яратиш кулол-
дан алоҳида меҳнат ва сабр талаб 
этади. Оддий коса тайёр ҳолга кел-
гунча ўн икки бор қўлдан-қўлга ўта-
ди. Шу боис, бу ҳунар туфайли яра-
тилган буюмлар беназир ва бетакрор 
санъат асари сифатида қадрлана-
ди. Маҳсулотларимиз нафақат ички, 
балки ташқи бозорда ҳам ўз ўрнини 
топиб бормоқда. Айни кунларда Ис-
роил, Россия, Италия, Жанубий Ко-
рея ва яқин қўшни мамлакатларга 
маҳсулот экспорт қиляпмиз. Бўлиб 
ўтадиган кулоллар сайли халқаро 
алоқаларимизни янада кенгайтириш, 
маҳсулот турларини кўпайтириш, 

дунё  кулоллари билан тажриба ал-
машиш имкониятини беради.

12 ёшидан сермашаққат ҳунар сир-
асрорларини ўрганишга киришган Али-
шер Назиров ҳам машҳур кулоллар-
дан. Риштон кулоллигига боғлиқ кўплаб 
яхши бошланмалар унинг ижоди билан 
боғлиқ. Уста яратган лаган, шокоса, 
кўзача, хум, мевадон, қанддон каби 
сопол буюмлардаги услуб ва ранглар 
жозибасини кўриб, унинг ўз касбининг 
моҳир устаси эканига амин бўласиз. У 
1998 йили Риштонда ёш кулол-усталар 
тайёрлаш мактабини очди ва ҳозирги 
кунгача маҳоратли кулоллар тайёр-
лашга ҳисса қўшиб келмоқда.

— Кулоллик деса, кўпчилик уй-рўз-
ғор буюмлари, идиш-товоқни тушунади. 
Бу хато. Кулоллик мўъжизавий маш-
ғулот, — дейди уста кулол. — Шогирд 
бўлиб юрган кезларим лойни қўлга ол-
сам, устозим “Қани, аввал лойга салом 
беринг”, деб тупроқ-лойга ҳурмат билан 
муносабатда бўлишни, ҳалол-пок бўлиб 
иш бошлашни талаб қиларди. Бир муд-
дат ривожланишдан тўхтаб қолаёзган 
Риштон кулоллиги сўнгги йилларда яна 
гуллаб-яшнай бошлади. Айниқса, давла-
тимиз раҳбари ташаббуси билан бунёд 
этилган Халқаро ҳунармандлар маркази 
усталаримиз ғайратига ғайрат қўшди. Ку-
лоллик мактабидаги миллий анъаналар, 
ўзига хосликни сақлаб қолган ҳолда уни 
янада бойитиш йўлида самарали ишлар 
олиб  борилмоқда. 

Тараддуд амаллари

Туркий халқлар ҳунармандчилиги 
форуми ва “Кулоллар сайли” миллий 
кулоллик маҳсулотлари кўргазма-сав-
досига пухта ҳозирлик кўрилди. Са-
ноат маҳсулотлари ишлаб чиқаришга 
ихтисослаштирилган янги устахона, 
маҳаллаларда, хонадонларда зарур 
шароитлар яратилди, замонавий хиз-
мат кўрсатиш тармоқлари ишга туши-
рилди. 

Тадбиркор Исломжон Орифжонов 
ташаббуси билан “Чинор плюс — 2020” 
туристик мажмуаси қуриб битказилди. 
Лойиҳа қиймати 50 миллиард сўмни 
ташкил этди. Мажмуада меҳмонхона, 
ошхона, ҳаммом, ёзги ва қишки ҳовуз 
ҳамда бошқа хизмат кўрсатиш шохоб-
чалари бунёд этилди. Унга ёндош ҳу-
дудда кулоллик маркази қад кўтармоқ-
да. Бу ерда оддий хомашёдан тайёр 
маҳсулот ишлаб чиқаришгача бўлган 
жараённи қамраб оладиган устахона 
қурилиши якунига етказилди. 

— Бугунги кунда туманимиздаги 80 
мингдан ортиқ аҳоли кулоллик билан 
шуғулланади, — дейди туман ҳокими 
Субҳонжон Солиев. — Халқаро форум 
ва кулоллар сайли Риштон кулоллик 
мактаби тарихида янги саҳифалар оча-
ди. Унда Марказий Осиё давлатлари, 
Туркия, Озарбайжон, Россиядан вакил-
лар иштирок этади. Шунингдек, мам-
лакатимиздаги кулоллик мактаблари 
усталари ҳам таклиф этилган. Асосан 
сайл шаклида бўлиб ўтадиган анжу-
манда хорижий ва Ўзбекистон кулолла-
ри ўз маҳсулотларини намойиш этади. 
Шу ерда савдо ярмаркаси ишлайди. 
Иштирокчилар Риштондаги кулоллар 
оиласи, уста-шогирд мактабларидаги 
маҳорат дарсларини кузатиш ва бе-
восита иштирок этиш имкониятига эга 
бўлади. Форум арафасида “Анъанавий 
Риштон кулоллиги” китоби чоп этилди. 
Унда кулоллик тарихи ва бугуни ҳақи-
да қизиқарли маълумотлар жамланган. 
Форумга туркий давлатлардаги соҳа 
олимларини ҳам таклиф этганмиз. 
Улар “Риштон кулоллиги: кеча, бугун, 
эртага” халқаро илмий-амалий конфе-
ренциясида қатнашади. 

Бундай анжуманлар ота-боболари-
мизнинг сопол буюмлар ясаш анъана-
сининг унутилган жиҳатларини қайта 
тиклаш, оддий тупроқдан санъат асари 
яратиш йўлида олиб борилаётган эзгу 
ишлар изчил тараққий этиб боришига 
хизмат қилади. 

Расулжон КАМОЛОВ,
“Янги Ўзбекистон” мухбири

Риштон дунё кулолларини чорламо¿да 
ЯРАЛГАН МªЪЖИЗА

ТУПРО¯ДАН “Олтин ¿алам” Миллий мукофоти ¢олиблари 
шу мезонлар асосида сараланади 

Оммавий ахборот воситалари 
фаолиятига тўсқинлик қилиш 
ёки аралашиш қонунга мувофиқ 
жавобгарликка сабаб бўлиши 
каби янги модда ва нормалар 
мустаҳкамланган  янгиланган 
Конституциямиз жорий йил 
1 майдан кучга кирди. Бош 
қонунимиз билан боғлиқ бу 
ислоҳотлар юртимизнинг ҳар 
жиҳатдан тараққий этишига, 
жумладан, журналистикамиз, 
миллий медиа соҳаси 
ривожланишига ҳам ҳуқуқий 
асос яратади.

Ўзбекистон Миллий университети 105 ёшда

АСР БИЛАН Б¡ЙЛАШГАН ДАРГО¥

1969 йили ўша пайтлари Тошкент 
давлат университети деб аталадиган, 
шу кунларда ўзининг 105 йиллик тў-
йини нишонлаётган Миллий универ-
ситетнинг журналистика факультети-
га турли газеталарда эълон қилинган 
элликдан ортиқ мақолаларим билан 
бирга ҳужжат топширдим. Тўртта им-
тиҳондан ўтиб, талаба бўлдим. Тўғон 
Эрназаров, Ғайбулла Саломов, Очил 
Тоғаев, Сайди Умиров, Ботирхон Ак-
рамов, Тоҳир Пидаев, Сайёра Низо-
миддинова, Ольга Алякринская, Во-
ҳид Абдуллаев, Бойбўта Дўстқораев 
каби талабчан ўқитувчилардан сабоқ 
олдим. У пайтлари бир соат дарс қол-
дириш ёки бир кун ўқишга келмаслик 
жиддий воқеа эди. Дарсга кетма-кет 
икки марта келмаган талабанинг уйи-
дан хабар олинарди.

Маҳоратли устозларнинг маъруза-
ларини жон-дилимиз билан тинглар-
дик. Муҳим фикрларни дафтаримизга 
қайд қилиб қўйиш қоида эди. Ботирхон 
Акрамов бизни Ҳазрат Алишер Навоий 
оламига олиб кирди, Ғайбулла домла 
бадиий таржима сирларини ўргатди, 
Бойбўта Дўстқораев Мирзачўлда пах-
та тераётганимизда, оқшомлари бош-
қалар эшитиб қолмаслиги учун паст 
овозда Абдулҳамид Чўлпон шеърла-
ридан ўқиб, ҳайратимизни оширди. Чет 
эл адабиёти фанидан баҳо олиш учун 
Оноре де Бальзак, Эмиль Золя, Эрнест 
Хемингуэй, Марк Твен, Теодор Драйзер 
каби даҳо ёзувчиларнинг қалин-қалин 
романларини ўқишимизга, мазмунини 

Аҳмаджон МЕЛИБОЕВ,
Ўзбекистонда хизмат
кўрсатган журналист

Қизиқувчан талабалар 
мендан  “Журналистикага 
қизиқишингизга нима 
сабаб бўлган?” деб сўрайди. 
“Деворий газета”, деб жавоб 
бераман. Мактабда адабиёт 
ўқитувчилари ҳар ҳафта 
бирор воқеа-ҳодиса тафсилоти 
ҳақида мунтазам баён 
ёздирар, яхши чиққанлари 
синфимизнинг бир қулочлик 
деворий газетасида эълон 
қилинарди. Бир-иккита 
хабарим аввал шу газетада, 
сўнг туман газетасида 
босилгач, бўлажак касбим аниқ 
бўлган.

айтиб беришимизга тўғри келган. Ўқиш 
жараёни ғоят қизиқарли, сирли эди. 
Аммо...

Ҳар йили янги ўқув йили бошланиб, 
дарслар энди-энди қизиётган, танла-
ган касбимиз ҳақидаги тасаввуримиз 
тиниқлашаётганда юқоридан буйруқ 
келиб, турнақатор автобусларда Мир-
зачўлга пахта теримига отланардик. 
Беш йил — ўқиш тугагунча шундай 
бўлди. У пайтлари пахта сиёсати ўқиш 
сиёсатидан устун эди. 1970 йили пахта 
даласида 22 декабргача қолиб кетдик. 
Устозлар шундай шароитда ҳам бизга 
сабоқ беришни тўхтатмас, хабар, мақо-
ла ёзишга, қаламимизни чархлашга ун-
дарди. Газеталардан бирида, масалан, 
ўша йиллари машҳур бўлган “Тошкент 
оқшоми”да кичик бир ахбороти чиққан 
талаба бир-икки кун қаҳрамонга айла-
нарди.

Талабалик йилларимни эслар экан-
ман, кўз ўнгимда жуда кўп воқеалар 
жонланади. КПСС тарихи, диалектика, 
тарихий материализм, сиёсий иқтисод 
каби сиёсийлаштирилган фанлар дарс 
жадвалининг асосини ташкил қиларди. 
Матбуот халқнинг фикри ёки минбари 
эмас, Хрушчев таъбири билан айтган-
да, “партиянинг нишонни бехато урувчи 
қуроли” эди. Газетада эълон қилинган 
мақола, у тўғри бўладими, қасддан 

тўқилган айбномами, бундан қатъи 
назар, ҳақиқатга менгзаларди. Газе-
таларга одамларнинг тақдирини ҳал 
қилиш, улар устидан ҳукм ўқиш ҳуқуқи 
берилганди. Ўта ҳиссиёт билан ёзилган 
фельетонлар суд ҳукмига ҳам ўхшаб 
кетарди. Газетада фельетон чиқса, “Фа-
лон газета фалончини уриб чиқибди, 
фалончи урилибди, тамом бўлибди”, 
деган гап чиқарди. 

Бугун бутунлай бошқача манзара. 
Замон ўзгарди, янги давр келди. Узоқ 
йиллар бўлажак журналистларга боль-
шевиклар мафкураси асосида дарс 
берган домлалар ҳам ўзгарди. Бу ўзга-
риш кимда тазарру, кимда ички таассуф 
шаклида намоён бўлди. Журналистика 
факультетида ўқув жараёни энди ижод-
корлик, эркин фикр руҳи билан уйғун. 
Талабаларга фанларни танлаш, таҳ-
ририятлар билан ҳамкорлик қилиш, 
амалиёт ўташ, танловларда қатнашиш, 
ўқиш самарадорлигини ошириш билан 
боғлиқ таклифлар киритиш ҳуқуқи бе-
рилган. Яна бошқа имкониятлар ҳам 
мавжуд. 

Талабалар орасида биринчи китоб-
лари чоп этилган, давлатимиз раҳба-
ри стипендиясига, Зулфия номидаги 
Давлат мукофотига, Ёшлар иттифоқи 
совринларига сазовор бўлганлар оз 
эмас. Ёшларга миллий журналистика 
тарихи, жадидлар матбуоти, собиқ ту-
зумнинг тақиқлари билан бирга, уларни 
устоз мақомида бағрига олган қадрдон 
дорилфунуннинг бир асрлик тарихи, 

юксалиш йиллари, яқин-келгусига доир 
улуғ режалари ҳақида ҳам сўзлаб бера-
миз. 

Университетга турли йилларда илм-
фан соҳасида дунё эътироф этган 
ютуқларга эришган Саъди Сирожид-

динов, Тошмуҳаммад Саримсоқов, Тў-
рабек Долимов каби аллома олимлар 
раҳбарлик қилгани, Ойбек, Абдулла 
Қаҳҳор, Асқад Мухтор, Пиримқул Қоди-
ров, Одил Ёқубов, Ўткир Ҳошимов, Шу-
кур Холмирзаев, Ўзбекистон Қаҳрамон-
лари — Озод Шарафиддинов, Абдулла 
Орипов, Эркин Воҳидов, Иброҳим Ға-
фуров шу қутлуғ масканда таълим ол-
гани, бу ерда математика, кимё, физи-
ка, биология соҳаларида ноёб илмий 
мактаблар шаклланганини фахр билан 
тилга оламиз. 

Ўрта Осиё давлат университети 
деб номланган йиллари бу масканда 
қўшни республикаларнинг истеъдодли 
ёшлари ҳам таҳсил олган, кейинчалик 
улар орасидан Мухтор Авезов, Али 
Тўқонбоев, Қосим Тинистанов, Мирзо 
Турсунзода, Сотим Улуғзода, Хидир 
Деряев каби қозоқ, қирғиз, тожик, турк-
ман адабиётининг улуғ дарғалари ети-
шиб чиқди. Бу авлод ўзбек адиблари 
Ғафур Ғулом, Ойбек, Абдулла Қаҳҳор, 
Миртемир, Зулфия, Туроб Тўла, Одил 
Ёқубов, Пиримқул Қодиров, Носир Фо-
зилов билан дўст-қадрдон бўлиб, бағ-
рикенг, меҳмондўст халқимизга бўлган 

меҳр-муҳаббатларини умрларининг 
охиригача сақлаб келди. Аллома шоир 
Ғафур Ғуломнинг Бешёғочдаги ҳовли-
сидаги дилбар суҳбатлар, устоз Айний 
домла пиширган нишолдагача хотира-
ларга мангу нақшланди. 

Шундай экан, туркий дунё қайта бир-
лашаётган бугунги кунда бу ноёб таж-
рибадан фойдаланиб, ўша тарихий, 
дилни дилга, юракни юракка ошно қил-
ган Ўрта Осиё давлат университетини 
янги, янада кўламли мақомда тиклаш 
ҳақида ўйлаб кўриш вақти келди, деган 
фикрдамиз. Зеро, халқаро “Турксой” 
ташкилотига аъзо бўлган эканмиз, тил, 
адабиёт, маданият ва маърифат со-
ҳаларида бир-биримизга янада яқин, 
дилдош ва фикрдош бўлишни замон-

нинг ўзи туркий давлатлар зиёлилари-
нинг олдига мақсад қилиб қўймоқда.

Ўзбекистон Миллий университети 
мамлакатимиздаги йирик олий ўқув 
юрти, илмий текшириш маркази, мил-
лий кадрлар тайёрлаш ўчоғи, Ўрта 
Осиё ва Қозоғистонда ташкил этилган 
биринчи олий ўқув юрти ҳисобланади. 
Фаолиятини 1918 йили Туркистон халқ 
университети сифатида Тошкент шаҳ-
рида бошлаган. 1920 йили Туркистон 
давлат университети, 1923 йили Ўрта 
Осиё давлат университети, 1960 йили 
Тошкент давлат университети номини 
олган. Ўзбекистон Республикаси Пре-
зидентининг 2000 йил 28 январда им-
золанган фармонига биноан, Миллий 
университет мақомига эга. 1995 йилдан 
бошлаб Мирзо Улуғбек номи билан ата-
лади. 

Бугун бу ерда 33 мингдан ортиқ та-
лаба таҳсил олмоқда. Университет-
нинг халқаро илмий ҳамкорлик алоқа-
лари йилдан-йилга кенгайиб бораётир. 
Ўқув жараёнини ишлаб чиқариш ама-
лиёти билан бевосита боғлаш, иқти-
дорли талабаларни рағбатлантириш, 
касб малакасини ошириш, дунёда 

 эътироф этилган янги илмий-педаго-
гик усуллар, замонавий технологик 
воситалардан унумли фойдаланиш 
борасида самарали ишлар қилинмоқ-
да. Янги ўқув бинолари, талабалар 
учун ётоқхона қуриш режалаштири-
лаётир. Журналистика факультетида 
Чингиз Айтматов ҳаёти ва ижодини 
ўрганишга доир доимий экспозиция, 
филология факультетида Ўзбекистон-
нинг ижодкор қаҳрамонларига бағиш-
ланган кўргазма зали ишлаб турибди. 
Ўқишнинг юқори босқичига ўтган, бос-
ма нашрлар, радио ва телевидениеда 
самарали ҳамкорлик қилаётган тала-
баларга маълум имтиёз бериш йўлга 
қўйилмоқда. 

Олий таълим тизимини 2030 йил-
гача ривожлантириш концепциясига 
биноан, индивидуал таълим траекто-
рияларига асосланган, талабаларда 
танқидий ва ижодий фикрлаш, таҳлил 
қилиш, қиёслаш, тадбиркорлик кў-
никмаларини шакллантиришга қара-
тилган ўқув режалари ишлаб чиқиш, 
мустақил таълим соатлари улушини 
ошириш, ўқув жараёнига халқаро таъ-
лим стандартларига асосланган илғор 
педагогик технологияларни кенг жорий 
этиш, талабалар билимини баҳолаш 
тизимини янада такомиллаштириш, бу 
жараённинг холислигини таъминлаш, 
жумладан, баҳолашнинг талабалар 
билан бевосита алоқасиз шаклларини 
ривожлантиришга алоҳида эътибор 
берилмоқда. Фанларни ўзлаштиришда 
талабалар орасида соғлом рақобатни 
ривожлантириш механизмлари ишлаб 
чиқилаётир.

Инкор этиб бўлмайдиган бир ҳақиқат 
бор: юртимиздан чиққан, илмий каш-
фиёт ва амалий натижалари фан ола-
мида юлдуз янглиғ ҳамон чақнаб турган 
жамики алломалар бошланғич таълим-
ни оилада ота-онадан, сўнг мадраса-
ларда устоз-мураббийлардан олган. 
Алишер Навоий бобомизга, Ибн Сино-
га, Беруний, Бухорий, Замахшарийга 
фидойи устозлар сабоқ берган. Демак-
ки, қадим мадрасаларнинг вужудимиз-
га “эски, яроқсиз” деб сингдирилган, 
қаттол тузумнинг зуғуми билан унут бў-
либ кетган таълим услубида  эътиборга 
молик жиҳатлар бўлганки, ёш талаба-
лар идрок ва тафаккурда мислсиз на-
тижаларга эришган, илмий нигоҳлари 
ой-юлдузларгача етиб борган. 

Ачинарлиси шундаки, дунё Мова-
роуннаҳрда кенг йўлга қўйилган мадра-
са илми усулларини чуқур ўргангани ва 
ундан ҳамон фойдаланиб келаётгани 
ҳолда, биз бу ноёб мероснинг юзига 
қора чаплаб юраверганмиз. Фақат шу 
эмас, кейин-кейин миллий таълимда 
тўғри талаффуз, равон нутқ, ифодали 
ўқиш, фикрни қисқа ва эркин баён қи-
лиш, хотирани мустаҳкамлашга доир 
халқона педагогик усуллар ҳам би-
рин-кетин барҳам топди. Дарсларнинг 
савияси, ўқитувчининг обрў-эътибори 
кескин тушиб кетди. 

Президент Шавкат Мирзиёев олий 
таълимни тубдан яхшилаш, таълим 
савиясини бугунги илғор дунёвий таж-
рибалар даражасига етказиш, алло-
ма аждодларимиздан қолган илмий-
маънавий мерос асосида янгилаш 

 вазифасини тизим олдига муҳим ва-
зифа сифатида қўйди. Демак, бу ишга 
жиддий киришмоқ зарур. 

Шу ўринда қадим мадрасаларда 
қандай фанлар ўқитилган, деган савол 
туғилиши табиий. Бу мавзуда анча йил-
лардан бери жиддий илмий кузатув-
лар олиб бораётган олима Маҳкамой 
Турсунованинг маълумотларига кўра, 
мадрасаларда таҳлил, шарҳ, тавсиф, 
мантиқ, мунозара юритиш, қироат ва 
талаффуз маҳорати, сўз ва иборалар-
ни ўринли қўллаш, кам сўз билан кенг 
маънони аниқ ва таъсирчан ифодалаш, 
ёзув саводхонлиги, ҳозиржавоблик, 
зукколик, нақлий масалани ақлий идрок 
этиш, далиллаш, исбот қилиш билан 
бевосита боғлиқ фанлар ўқитилган. 

Кўриниб турибдики, бу фанларни 
бугун ўрта мактабларнинг юқори синф-
ларида, янгидан ташкил этилган ижод 
мактабларида ва энг муҳими, олий 
таълимнинг тегишли йўналишларида, 
масалан, Миллий университетнинг 
журналистика ва филология факуль-
тетларида асосий фан, танлов пред-
метлари сифатида ўқитиш зарур деб 
ҳисоблаймиз. Гап шундаки, бугун ада-
биётда, матбуотда, депутатларимиз, 
вазирлар, ўрта ва қуйи бўғин раҳбар-
лари, тарғиботчи воизу сухандонлар-
нинг нутқларида, турли даражадаги 
ҳужжат ва ёзишмаларда айни шу фан-
лар орқали бартараф этиш мумкин 
бўлган нуқсонлар аниқ-равшан кўри-
ниб турибди. Яширишдан не ҳожат: 
тилимиз дағаллашиб бормоқда, сўз ва 
ибораларни нотўғри, ўринсиз қўллаш, 
фикрни чўзгандан-чўзиб айтиш, урғу-
ни хато қўйиш, кам сўз ишлатиб, кенг 
маънони ифодалай олмасликка одат-
ланиб  боряпмиз. 

Баҳс маданиятимиз оқсаганича туриб-
ди. Далиллаш, исботлаш маҳоратимиз 
суст. Бу ҳам етмаганидек, халқ таъли-
мининг собиқ мутасаддиларидан бири 
она тили грамматикасини чуқур ўқитиш 
зарур эмас, бола шунчаки гапириш ва 
ёзишни ўрганса бўлди, деган масъу-
лиятсиз таклифни айтди. Телереклама 
ёшларни ҳар қандай хорижий тилни ик-
ки-уч ой ичида, маъносини англаб эмас, 
шунчаки ёдлаб ўрганиш мумкинлигига 
ишонтирмоқда. Бизнинг тил соҳасидаги 
энг катта камчилигимиз — грамматика-
ни яхши билмаслигимиз-ку, ахир. Ўзбек 
тилини ўрганаётган хорижликлар “Бизга 
сўзларни ёдлатманг, грамматика қоида-
ларини ўргатинг”, дейди. Наҳотки бундан 
бехабар бўлсак?! 

Дунёнинг дунёлиги шундаки, гарчи 
у омонат ва ўзгарувчан бўлса-да (Ази-
зиддин Насафий), мунтазам ҳаракат 
ва айланишдан тўхтамайди. Тарих ҳам 
шундай — воқеа-ҳодисалар қандай 
содир этилган бўлса, шундай қолади, 
аммо у ҳам дунё каби айланади, гоҳо 
моҳиятидан узоқлашади ва... яна асли-
га қайтади. Бугун ёшларимиз хорижий 
мамлакатларнинг нуфузли илм даргоҳ-
ларида таҳсил олмоқда. Илмга чанқоқ-
ликда, истеъдодда ғарблик тенгдош-
ларидан кам эмасликларини намоён 
этмоқда. Бир вақтлар бундай ёшлар 
Ғарбдан Шарққа қараб интилган, мар-
ҳаматли диёримизда камолга етган 
эди. Тошкент, Самарқанд, Бухородаги 
илм масканларида таълим олиш, Ўз-
бекистон мисолида донишманд Шарқ 
тамаддунидан баҳраманд бўлиш ғарб-
ликлар учун яна орзуга айланишидан 
умидвормиз. Бунинг учун бугун мамла-
катимизнинг кўплаб етакчи универси-
тетларида, жумладан, Ўзбекистон Мил-
лий университетида барча шароитлар 
мавжуд. 

Мамлакатимиз илм-фанининг кар-
вонбошиси ташкил этилганининг 105 
йиллиги билан шу қутлуғ даргоҳда 
сидқидилдан меҳнат қилаётган барча 
устозларни, собиқ талабаларни, бугун 
зўр иштиёқ, ишонч ва умид билан за-
монавий аудиторияларда сабоқ олаёт-
ган ёшларни самимий табриклаймиз. 
Ишончим комилки, талабалик даври 
жуда кўплар учун жўшқин ёшликнинг 
сурурли, ғурурли, орзу-ҳавасга тўла 
такрорланмас йиллари бўлиб қолган. 
Ҳаммамиз шу ердан катта ҳаётга, ижод 
оламига учирма бўлганмиз. Танлаган 
касбимизда қандай ютуқларга эришган, 
эл-юртда ҳурмат-эътибор қозониб, ор-
тимиздан келаётган ёшларга устоз бў-
лишдек шарафли мақомга эга бўлган 
бўлсак, бунинг учун, энг аввало, бизга 
шу даргоҳда сабоқ берган муҳтарам 
домлаларимиздан чексиз миннатдор-
миз, уларнинг хотираси олдида ҳами-
ша таъзимдамиз. 

Миллий университет ўзининг иккин-
чи юз йиллигига халқаро нуфузи ошган, 
имкониятлари кенгайган, илмий сало-
ҳияти ҳавасли даражага кўтарилган 
ҳолда қадам қўйди. Бу йўл янада ёруғ 
ва қутли бўлсин!

БУГУН БУ ЕРДА 33 МИНГДАН ОРТИҚ ТАЛАБА 
ТАҲСИЛ ОЛМОҚДА. УНИВЕРСИТЕТНИНГ ХАЛҚАРО 
ИЛМИЙ ҲАМКОРЛИК АЛОҚАЛАРИ ЙИЛДАН-ЙИЛГА 
КЕНГАЙИБ БОРАЁТИР. ЎҚУВ ЖАРАЁНИНИ ИШЛАБ 
ЧИҚАРИШ АМАЛИЁТИ БИЛАН БЕВОСИТА БОҒЛАШ, 
ИҚТИДОРЛИ ТАЛАБАЛАРНИ РАҒБАТЛАНТИРИШ, КАСБ 
МАЛАКАСИНИ ОШИРИШ, ДУНЁДА ЭЪТИРОФ ЭТИЛГАН 
ЯНГИ ИЛМИЙ-ПЕДАГОГИК УСУЛЛАР, ЗАМОНАВИЙ 
ТЕХНОЛОГИК ВОСИТАЛАРДАН УНУМЛИ ФОЙДАЛАНИШ 
БОРАСИДА САМАРАЛИ ИШЛАР ҚИЛИНМОҚДА.


